
ЕхъулIэныгъэм и хэкIыпIэхэр

ЛIыхъужьыгъэр уахътыншэщЩIыналъэхэм я зыужьыныгъэм толажьэ

Тэрч районым и щIыпIэ администрацэм 
зэIущIэ гуапэ щекIуэкIащ. Ар теухуат Пла-
новскэ (Ботэщей) къуажэм къыщалъхуа, 
Хэку зауэшхуэм хэта Уэрсей Бытыр Хьэ-
тIытIэ и къуэм и унагъуэм СССР-м и 
къэрал дамыгъэ лъапIэр - «Сталинград 
зэрихъумам папщIэ» медалыр - зэрыра-
тыжам. 

АБЫ кърагъэблэгъат лIыхъужьым и 
къуэм рэ и къуэрылъхумрэ, Уэрсей лъэп-
къым, Плановскэ къуажэм и администра-
цэм, районым и дзэ комиссариатым, Тэрч 
щIыналъэм и ветеранхэм я зэгухьэны-
гъэмрэ Жылагъуэ палатэмрэ я лIыкIуэхэр.

Уэрсей Бытыр 115-нэ шуудзэм и 278-нэ 
полкым хэту Сталинград зыхъумахэм 
ящыщщ. ЛIыхъужьыр 1942 гъэм и бадзэуэ-
гъуэм Ростов щIыналъэм и Мартыновскэ 
районым деж ще кIуэкIа зэхэуэ гуащIэхэм я 
зым хэкIуэдауэ щытащ. Ар илъэс куэдкIэ 
ящыщащ хъыбарыншэу кIуэдахэм.

Тэрч районым и щIыпIэ администрацэм и 

Iэ тащхьэм и къалэнхэр зыгъэзащIэ Хъущт 
Аслъэнбий къэрал дамыгъэм щыхьэт те-
хъуэ дэфтэрыр иритыжащ лIыгъэ хэлъу за-
уэм хэкIуэда лIыхъужьым и къуэ Хьэмыщэ.

Дамыгъэр зыхуагъэфэщам Iэрымыхьэ-
жами, илъэс 80 дэкIа нэужь, абы и щIэину 
ар иджы и унагъуэм щызэрахьэнущ. Ар зи 
фIыгъэр волонтёр, Урысейм и УФНС-м и 
Къэбэрдей-Балъкъэр щIыналъэ къудамэм 
налогымкIэ и къэрал инспектор нэхъыщхьэ 
Нэхущ Ахьмэдщ. ЗэрытщIэщи, абы куэд 
щIауэ ирегъэкIуэкI а лэжьыгъэр. 

Уэрсей Бытыр и цIэр Къэбэрдей-Балъ-
къэр Республикэм и Фэеплъ тхылъым итщ, 
апхуэдэуи Ростов щIыналъэм и Марты-
новскэ районым хиубыдэ Новониколаевскэ 
жылэмрэ езыр щалъхуа Плановскэ 
 къуа жэмрэ дэт фэеплъхэм и цIэр тратхащ. 
ЛIыхъужьым и фэеплъыр уахътыншэщ, абы 
и щIэблэм дежкIи мы Iуэхум мыхьэнэуэ иIэр 
къэлъытэгъуейщ.

КЪАНЩАУЭ Мэлычыпхъу.

Башкортостан Республикэм и къала-
щхьэ Уфа мы махуэхэм щекIуэкIащ къэра-
лым Япэ медико-санитар дэIэпыкъуны-
гъэм зыщегъэужьыным и IуэхукIэ уры-
сейпсо зэхыхьэ. Абы хэтащ УФ-м узынша-
гъэр хъумэнымкIэ и министр Мурашкэ 
Михаил, щIыналъэ министерствэхэм я 
уна  фэщIхэр, медицинэ IуэхущIапIэш хуэ-
хэм я дохутыр нэхъыщ хьэхэр, IэщIагъэлI 
пажэхэр.

ЗЭХЫХЬЭР хуэунэтIауэ щытащ IэнатIэр 
ефIэкIуэнымкIэ щыIэ хэкIыпIэхэр убзы ху-
ным, абы ипкъ иткIи щIыналъэхэр лэжьы-
гъэ и пIалъэкIэ зэхъуэжыным, бжыгъэр зи 
лъабжьэ технологиехэр IэнатIэм жыджэру 
къыщыгъэсэбэпыным, цIыхухэм хуащIэ япэ 
медицинэ Iуэхутхьэбзэхэм я фIагъым хэгъэ-
хъуэным.

- Башкортостаным ехъулIэныгъэшхуэхэр 
яIэу щагъэзэщIащ щIыналъэм узыншагъэр 
хъумэнымкIэ и IэнатIэр егъэфIэкIуэнымкIэ 
проект куэд. Аращ нобэрей зэхыхьэр абы 
щедгъэкIуэкIыным щхьэусыгъуэ хуэхъуар, - 
жиIащ Мурашкэ Михаил. – ЦIыхухэм япэ ме-
дицинэ дэIэпыкъуныгъэхэр щыхуащIэ Iуэху-
щIапIэхэр къэгъэщIэрэщIэжыным, лышх, 
гу-лъынтхуэ узыфэхэр зыпкърыт сыма-
джэхэм зэреIэзэр егъэфIэкIуэным, узыр и 
чэзум къэхутэнымкIэ, бэм я узыншагъэр 
къэпщытэнымкIэ программэхэр зэрыла-
жьэр нэрылъагъущ. Абыхэм къищынэ-
мыщIауэ, фIы дыдэу къагъэIэры хуащ бжы-

гъэр зи лъабжьэ технологиехэр, абы къарит 
Iэмалхэм я фIыгъэкIэ сымаджэхэмрэ доху-
тырхэмрэ я зэпыщIэныгъэр куэдкIэ нэхъ 
тынш хъуащ. Медицинэм къыхыхьэ Iэма-
лыщIэхэр жыджэру IэнатIэм къызэрыщыд-
гъэсэбэпыным дыхущIэкъупхъэщ. Ар мы-
хьэнэшхуэ зиIэ Iуэхущ, сыт щхьэкIэ жыпIэмэ, 
жылагъуэ узыншэ диIэнымкIэ медицинэм 
 игъуэт зыужьыныгъэм куэд елъытащ. Сэ 
сыщыгъуазэщ ди къэралым и щIыналъэ 
куэдым узыншагъэр хъумэн IэнатIэр егъэ-
фIэ кIуэнымкIэ лэжьыгъэшхуэ къазэры-
пэщы лъым. Абы и лъэныкъуэкIэ щапхъэ 
зытрахын мымащIэу щалъагъунущ Башкор-
тостан Республикэм. Дэ псоми ди къалэн 
нэхъыщ хьэщ зэманым дыкъыкIэрымыхуу къэ-
ралым и медицинэ IэнатIэр едгъэфIэ кIуэ ныр.

Зэхыхьэм щытепсэлъыхьащ IэнатIэм 
зыщрихьэлIэ гугъуехьхэм, ахэр зэ фIэ-
хынымкIэ щыIэ хэкIыпIэхэм, къапэщылъ 
къа лэнхэм. Гулъытэ нэхъыбэ хуащIу къыха-
гъэщащ анэмрэ сабиймрэ я узыншагъэр 
хъумэным жэуап лыныгъэшхуэ хэлъу зэрыб-
гъэдыхьапхъэр.

Ди республикэм и лIыкIуэу зэIущIэм хэ-
тащ КъБР-м и Правительствэм и Уна-
фэщIым и къуэдзэ Хъубий Марат, республи-
кэм узыншагъэр хъумэнымкIэ и министр 
Къалэбатэ Рустам, «Росздравнадзор»-м и 
къудамэу ди хэгъэгум щыIэм и унафэщI 
Ахъмэт Алим сымэ.

ЩХЬЭЩЭМЫЩI Изэ.

Етхуанэу зэхуозэ

 

АДЫГЕЙ. Республикэм и Iэтащхьэр Фыщт бгым и лъа-
пэм иджы етхуанэу щахуэзэнущ щIыналъэм и щIалэ-
гъуа лэм. НыбжьыщIэ зэчиифIэхэм я зэхуэсышхуэм зэ-
рызыхуагъэхьэзырыр жиIащ республикэм и Iэтащхьэ 
КъумпIыл Мурат.

«ФЫЩТ» зыфIаща зэхыхьэр шыщхьэуIум и 18 - 20-хэм 
ирагъэкIуэкIыну я мурадщ. Абы ягъэкIуэнухэр муниципа-
литетхэм къыщыхахынущ. 2023 гъэм абы щIыналъэ нэ-
хъыбэ къызэщIрагъэубыдэнущ: Адыгейм, Краснодар 
крайм, Къэрэшей-Шэрджэсымрэ Къэбэрдей-Балъкъэ-
рым рэ щыщу абы хэтынухэм къагухьэнущ Къалмыкъым и 
щIалэгъуалэри.  

Министерствэхэм я унафэщIхэмрэ районхэм я Iэта-
щхьэхэмрэ щахуэзам щIыналъэм и Iэтащхьэм абыхэм 
пщэрылъ ящищIащ Iуэхум зыхуэгъэхьэзырыным нэхъ 
еужьэрэкIыну, апхуэдэуи гу лъаригъэтащ абы щызэхуа-
шэсынухэр еджэным, щIэныгъэм, спортым, щэнхабзэм 
ехъулIэныгъэхэр щызиIэ щIалэгъуалэ зэчиифIэхэу щытын 
зэрыхуейми. 

 - Муниципалитетхэм я цIэкIэ зэхуэсышхуэм хэтын хуейщ 
фIым я фIыжхэр, - къыхигъэщащ Адыгейм и Iэтащхьэм.

Зэхыхьэм хэтынухэм къапоплъэ программэщIэ. Хабзэ 
зэрыхъуауэ, Адыгейм и унафэщIыр, министрхэр, къа-
лэхэмрэ районхэмрэ я Iэтащхьэхэр щIыгъуу, щIалэгъуалэм 
яхуэзэнурэ яфIэгъэщIэгъуэнхэм тепсэ лъыхьынущ, ныб-
жьыщIэхэр зыгъэпIейтей упщIэхэм жэуап иратынущ.

АдэкIи зэдэлэжьэнущ

КЪЭРЭШЕЙ-ШЭРДЖЭС. Республикэм и Iэтащхьэ Тем-
резов Рашид хуэзащ КъШР-м лэжьыгъэ IуэхукIэ къэкIуа, 
Кемеровэ областым и губернатор Цивилев Сергей. 

ТЕМРЕЗОВЫМ хьэщIэ лъапIэм фIыщIэ хуищIащ куэд 
щIауэ я зэхуаку дэлъ сату-экономикэ зэпыщIэныгъэхэм 
зэрызиужьым папщIэ. Апхуэдэуи ехъуэхъуащ иджыблагъэ 
Кемеровэ областым и къэралыгъуэр илъэс 80, Кузбасс 
илъэс 300 зэрырикъуамкIэ. 

«Цивилев Сергейрэ сэрэ дэтIыгъащ сату-экономикэ, 
щIэныгъэ-техникэ, щэнхабзэ, нэгъуэщI лъэныкъуэхэмкIи 
зэдэлэжьэнымкIэ Къэрэшей-Шэрджэсымрэ Кемеровэ об-
ластымрэ я Правительствэхэм зэращIылIа зэгурыIуэны-
гъэщIэр. 

Дэфтэрым мыхьэнэшхуэ зиIэ и Iыхьэщ щIыналъэхэр 
промышленностым, туризмэм, социальнэ унэтIыныгъэхэм 
щызэдэлэжьэныр. Си фIэщ мэхъу ди зэхуэзэр Къэрэшей-
Шэрджэсымрэ Кузбассымрэ я зэпыщIэныгъэм къаруущIэ 
зэрыхуэхъунур, къэралым дежкIэ мыхьэнэшхуэ зиIэ Iуэху 
щхьэпэхэр зэфIэхынымкIэ», - щитхащ Темрезов Рашид и 
телеграм-каналым. 

УЭРДОКЪУЭ Женя. 

КИФЩI-м и щIыналъэхэм я 
экономикэм зэрызрагъэу-
жьы ну жыпхъэхэр дэтхэнэми 
пап щIэ иубзыхуащ УФ-м и 
Правительствэм. Хэгъэгухэр 
зэрыбейр туризмэр аращи, 
иужьрей илъэсым абы сом 
мелард 240-рэ къахуихьащ 
республикэхэм, абы и фIы-
гъэкIэ цIыху мини 10-м IэнатIэ 
ягъуэтащ. 

УФ-м и Правительствэм и 
УнафэщI Мишустин Михаил 
зэрыжиIамкIэ, яубзыхуа жып-
хъэм тету Iуэхухэр зэфIагъэкI-
мэ, Кавказ Ищхъэрэ феде-
раль нэ щIыналъэм и экономи-
кэр лъагапIэщIэм хуэкIуэнущ, 
ауэ абы щхьэкIэ щIэ ны гъэ нэ-
хъыщхьэ зиIэ IэщIагъэлIхэмрэ 
цIыху лэжьакIуэхэмрэ хуэны-
къуэщ. «Урысейм и Кавказ 

Ищхъэрэм и дахагъыр дуней 
псом щыцIэрыIуэ курорт ехьэ-
жьахэм зыкIи ефэгъуэкIыр-
къым», - жиIащ Мишустиным. 

Къэбэрдей-Балъкъэрыр 
 къапщтэмэ, промышленнос-
тым, мэкъумэш IэнатIэм, ту-
ризмэм, ухуэныгъэм, иджы-
рей технологиехэм зегъэу-
жьынырщ республикэм и эко-
номикэм лъабжьэ хуэхъур. 
ИкIи а IэнатIэ псомкIи иджып-
сту лэжьыгъэр щIэгъэхуэб-
жьауэ йокIуэкI. 

КIэщIу къэбгъэлъагъуэмэ, 
промышленностым къыщIи-
гъэкIыр проценти 102,1-рэ, 
мэкъумэшхэкIыр проценти 
110-рэ хъуащ. Псоми зэращIэ-
щи, зыужьыныгъэ нэхъ къы-
зыпэкIуэхэм ящыщщ лъэпкъ 
проектхэр. Апхуэдэу 12-м  хэтщ 

республикэр икIи ахэр  гъэзэ- 
 щIэнымкIэ Урысейм бжьы-   
пэр щы зыIыгъхэм  ящы щщ 
 КъБР-р. Псори зэхэту зыу жьы-
ныгъэм къыхуаутIыпща 
мылъ кур сом мелард 22-м 
щIегъу. 

ЦIыхухэр лэжьапIэ Iэна-
тIэхэмкIэ къызэгъэпэщыныр 
щIыналъэм хъарзынэу щы-
зэтеублащ. Хьэрычэт IэнатIэ 
мащIэмрэ курытымрэ я бжы-
гъэр 1500-рэ щохъу ди рес-
публикэм. Зи щхьэ хуэ лэ-
жьэжхэр цIыху мин 60-м 
 щIегъу. 

ЩIыналъэ экономикэр зыу-
жьыныгъэщIэхэм хуэзышэ ин-
вестицэ хэхъуэр нэхъыбэ зэ-
ра щIыным иужь итщ уна-
фэщI хэр, апхуэдэуи иджырей 
технологиехэмкIэ зэщIэузэда 
IуэхущIапIэхэр къызэIуах. 
Къап щтэмэ, Тырныауз бгы 
гъэбатэ комбинатым вольф-
рам-молибден къыщыщIахыу 
зэ теуб лэжыным и Iуэху зэра-
хуэ. Мы зэманым ирихьэлIэу 
абы хуаутIыпщащ сом мелар-
ди 2,7-м нэблагъэ. Абдж ща-
гъэхьэзыру Шэджэм къалэм 
дэт заводыр къызэIуахыжащ. 
Пхъэщхьэмыщхьэ, хадэхэкI 
хъумапIэхэр ухуэнымкIэ про-

ектхэр хъарзынэу ягъэзащIэ. 
Абыхэм пIалъэ кIыхькIэ щып-
хъумэфынущ ерыскъыхэкI 
тонн мин 273,4-рэ. Апхуэдэ 
 хъумапIэхэмкIэ республикэм 
Урысейм ещанэ увыпIэр 
щиIыгъщ. Пхъэщ хьэмыщ хьэ-
хэм рэ хадэхэкIхэмрэ щелэжьи 
яутIыпщащ. ХадэхэкI фIэIу-
гъэхэр гъэхьэзырынымкIэ 
рес публикэр къэралым па-
шэныгъэр щызыIыгъ щIына-
лъитхум яхэтщ. 

Пхъэщхьэмыщхьэ-мэра-
кIуэхэкIхэр гъэкIыным и Iуэху 
зытетым щхьэхуэу и гугъу 
щIып хъэщ. Илъэс куэдкIэ 
къы зыпыкIэ пхъэщ хьэмыщ-
хьэм рэ мэракIуэхэкIхэмрэ 
щы хасащ гектар мин 26,7-м. 
ПсынщIэу къызыпыкIэ жыг-
хэм яубыд гектар мин 22-м 
нэблагъэ. Къэралыр зэры-
щыту къапщтэмэ, пхъэщ-
хьэмыщхьэрэ мэракIуэу 2022 
гъэм къыщрахьэлIам и про-
цент 16-р Къэбэрдей-Балъ-
къэ рым къыщагъэкIащ. 
Илъэс кIуам апхуэдэу къыщ-
рахьэлIэжащ тонн мин 680-м 
щIигъу. Ар Урысейм щынэ-
хъыбэ дыдэщ. ЩIыналъэм 
куэд щIауэ езым нэсу зыкъы-
зэрегъэпэщыж пхъэщ хьэ-

мыщхьэрэ мэракIуэхэкIхэмкIэ 
икIи, хамэ къэралхэм кърашу 
щытахэм я пIэкIэ, Урысейм и 
адрей щIыпIэхэм яIэрегъэхьэ 
ерыскъыхэкI тонн мин 400-м 
щIигъу. 

Мы гъэм Шэджэм районым 
хадэхэкIхэр къыщагъэкI хуа-
бэщыр къыщызэIуахынущ. 
Инвестицэ мылъкуу абы 
хэтлъ хьащ сом мелард 19. 
Абы цIыху 1200-м щIигъум 
лэжьыгъэ щагъуэтынущ.

2023 гъэм мэкъумэш Iэна-
тIэм зегъэужьыным сом ме-
ларди 2-рэ мелуан 750-рэ 
 хуаутIыпщынущ. Жылагъуэм 
дежкIэ мыхьэнэшхуэ иIэщ 
 къуажэхэм я зыужьыныгъэм 
теухуа программэм. Ар зыхуей  
хуэзэу гъэзэщIа хъун папщIэ, 
2023 гъэм хэгъэгу бюджетым 
къыхэкIыу сом мелуан 64-рэ 
хуаутIыпщынущ. Ахъшэр тра-
гъэкIуэдэнущ гъуэгухэр зэ-
гъэпэщыжыным, псы жапIэ-
хэр зэхъуэкIыным, щэнхаб-
зэмрэ спортымрэ епха Iуэху-
щIапIэхэр ухуэным.

Дызэрыт илъэсым автомо-
биль гъуэгуу километри 180-
рэ щызэрагъэпэщыжащ, ки-
лометр 70 зи кIыхьагъ гъуэгум 
уэздыгъэ пкъохэр щагъэуващ 
иджыри лэжьыгъэр йокIуэкI. 
2023 гъэм а Iуэхум сом мелар-
ди 4,5-рэ къыхуаутIыпщынущ.

НЭЩIЭПЫДЖЭ Замирэ. 

Кавказ Ищхъэрэ федеральнэ щIыналъэм и социально-
экономикэ щытыкIэм зэрызиужьыр къыщалъытащ Уры-
сей Федерацэм и Правительствэм. Къапщтэмэ, абы хи-
убыдэ щIыналъэхэм я инвестицэ жэрдэмхэмрэ инвестор-
хэр къызэрыдахьэхымрэ иужьрей зэманым хуабжьу зи-
ужьащ. КИФЩI-м и промышленность IэнатIэр махуэ къэс 
йофIакIуэ, хэгъэгухэм къыщыщIагъэкIхэр хэхъуащ, лэжьа-
пIэншэхэм я бжыгъэм хэщIащ. Нэхъыщхьэращи, хьэры-
чэтыщIэ Iуэхум дихьэххэр проценти 4,5-кIэ хэхъуащ. Ар 
бжыгъэкIэ къапщтэмэ, КИФЩI-м хьэрычэтыщIэу щыла-
жьэр мелуани 4-м щIигъуащ. 

Гъэмахуэ ерыскъыхэкIхэр нэгу къыщIэ-
гъэхьэгъуейщ псоми яфIэIэфI хъарбы-
зыр хэмыту.

ХЪАРБЫЗЫР пхъэщхьэмыщхьэ, хьэмэрэ 
хад эхэкI? - къыщIэддзэнщ абыкIэ. Абы 
купщIэрэ жылэрэ зэриIэр къапщтэмэ - 
пхъэщхьэмыщхьэщ, ауэ биологхэм къызэ-
ралъытэмкIэ, ар пхъэщхьэмыщхьэ нэпцIщ, 
сыту жыпIэмэ, и фэм и быдагъымкIэ абы-
хэм яхэббжэ хъунукъым, къэбхэкIхэр къэна-
уэ. Апхуэдэу щыщыткIэ, ар и фэмкIэ къэб-
хэм, и кIуэцIымкIэ пхъэщхьэмыщхьэхэм хе-
убыдэ. КIэщIу жыпIэмэ, тIури къызэщIэ-
зыубыдэ къэкIыгъэ хьэлэмэтщ.

Хъарбызу граммищэм хэлъщ магниеу 
цIыхум зы жэщ-махуэм игъуэтын хуейм и 
процент 60-р. Абы къыхэкIыу, гур тэмэму 
егъэлажьэ. Ар кхъуейм щIыгъуу пшхыныр 
сэбэпышхуэу къалъытэ, магниери къуп-  
щ хьэмкIэ сэбэп кальцийри зэгъусэу Iэпкъ-
лъэпкъым зэрыIэрыхьэм къыхэкIыу. Хъар-
бызым и процент 90-р псыщ - кIуэцIыр къе-
гъэкъабзэ хуэдэ щымыIэу, жьэжьейхэр 
фIыуэ егъэлажьэ, Iэпкълъэпкъым ириубы-
да псыр къыпкърех. Фолиевэ кислотамрэ 
гъущIымрэ узыншагъэр ирагъэфIакIуэ, уз-

Хъарбызым 
фыхуэсакъ

хэм тыншу пэщIэтын хуэдэу, цитруллин 
пкъыгъуэм гукъыдэжыр къеIэт.

ЦитруллинымкIэ нэхъ къулейхэм ящыщщ 
алоери, ауэ хъарбызым елъытауэ ар пшхы-
ну, дауи, нэхъ гугъущ. 

Хъарбызым бгъэдэлъ фIы псори зэ кIуэ-
ды жыгъуэм хуагъэкIуащ щIыр хуит зы-
хуащIа бэджэндырылажьэхэм языныкъуэ-
хэм: ахэр дунейм езым игъэува мардэхэм 
токIри, я хадэхэкIыр псынщIэу къагъэхъуу, 
адрейхэм нэхърэ фейдэ нэхъыбэ къыхахын 
папщIэ, хьэгъэщагъэрэ гъэпцIагъэу зыхуе-
мыкIуэр къэгъуэтыгъуейщ. Ахэр егуп-
сысыркъым хъарбызыр къэзыщэхухэм я 
узыншагъэм зэранышхуэ хуэхъункIэ зэры-
хъунум. Хъарбызым и хъугъуэ нэсащ жыпIэу 
утегушхуэу, дэнэ и дежи къыщыпщэху хъу-
нукъым - япэщIыкIэ зэвгъащIэ ар къэзы-
гъэкIахэм, абыхэмрэ щэхуакIуэхэмрэ яку 
дэт сондэджэрхэм ящэ ерыскъыр зэрыкъа-
бзэм щыхьэт техъуэ дэфтэр яIыгърэ ямы-
Iыгърэ 

Хъарбыз жылэр пшхы хъуну?
ЩIэныгъэлIхэм къызэрахутамкIэ, абы 

лышх узым зригъэубгъуркъым, гумкIэ 
сэбэпщ, лъы дэуейр кърегъэлъэхъшэх, 
жьыгъэм пэщIэтщ. Къэбым и жылэми хо-
лестериныр зэтриIыгъэщ, лъатэ узымкIэ 
сэбэпщ, ауэ ухуэсакъыпэу фIэкIа пшхы хъу-
нукъым (махуэм хуэзэу граммитI) - чэм 
зэран хуэхъунущ. 

Сыт хуэдэ хадэхэкIми цIыхур зыхуеину 
псори хэлъщ, ауэ сэбэпынагъыр зэраны-
гъэм хуэкIуэну фыхуэмеймэ, псомкIи мар-
дэ зэрыщыIэр фщыгъупщэ хъунукъым.

«Кавказ Ищхъэрэ МВЛ» IуэхущIапIэм и 
Къэбэрдей-Балъкъэр къудамэ.

Ди къэрал гъунапкъэншэм иIэщ 
щIыуэпс телъыджэ куэд. Абыхэм, шэч хэ-
мылъу, ящыщщ Къэбэрдей-Балъкъэрым 
и Дзэлыкъуэ щIыналъэри. Гъэмахуэм 
щхъуантIагъэм щIихъумэ щIыпIэ дахэр 
псэущхьэ зэмылIэужьыгъуэхэмкIи бейщ. 
Къэбгъэлъагъуэмэ, «Iуащхьэмахуэ» 
лъэпкъ паркым и IыхьэфIыр хеубыдэ 
Дзэлыкъуэ районым и административнэ 
щIыпIэм. 

ЩIЫНАЛЪЭР мэзылъэ щIыпIэхэмкIэ къу-
лейщи, зыгъэпсэхуакIуэхэр шым гъэшэсын 
жыпIэми, бгыхэм зыщегъэплъыхьынми 
зекIуэ щIэщыгъуэхэр мыбдеж къыщызэра-
гъэпэщыну Iэмал яIэщ, апхуэдэуи псы хущ-
хъуэ къызыщIэж щIыпIэхэм зыщрагъэ-
гъэпскI. А псом цIыхухэр къыдехьэх.

Дзэлыкъуэ районым и щIыпIэм и процент 
20-р яубыд мэзхэм. Абыхэм щIыналъэм и 
теплъэм удрагъэхьэх, Къущхьэхъу хъупIэхэм 
я дахагъэм и гугъу умыщIыххи. Дзэлыкъуэм 
и псыежэххэм я нэхъыбэр мылхэм къыщо-
жьэ. Псыжьрэ Лабэрэ хуэдэу ахэр мыинми, 
IэщIагъэлIхэм къызэрагъэлъагъуэмкIэ, 
раф тинг спорт лIэужьыгъуэхэм хуэдэ щра-
гъэкIуэкI хъуну апхуэдэ щIыпIэхэр IэрыщIу 
яухуэфыну щытщ. 

Хьэуа къабзэрэ псынэпс щIыIэхэмрэ зи 
куэд, зи хъупIэхэр къущхьэхъушей удзкIэ 
гъэщIэрэщIа щIыналъэм щыгъэтIылъащ 
унэ блынхэм кIэралъхьэ, плъыфэ хьэлэмэт-
хэр зиIэ мывэхэмрэ гъуэтыгъуей сэху лIэу-
жьыгъуэхэмрэ. Псы хущхъуэхэр щыкуэдщ, 
сульфаткIэ, натрийкIэ, кремнийкIэ, хлорид-
кIэ гъэнщIауэ. 

ЩIыуэпсым хущхъуэгъуэ иIэхэр джыным-
кIэ Пятигорск щIэныгъэ-къэхута кIуэ инсти-
тутым къызэрилъытэмкIэ, псыхэр уе фэ-
нымкIи зыщыбгъэпскIынымкIи сэбэпыш-
хуэщ, узыфэ хьэлъэхэр е гъэтIылъахэр ягъэ-
хъужынымкIэ мыхьэнэшхуэ ягъэзащIэ. 

Псоми зэрытщIэщи, Дзэлыкъуэ районым 
щыIэщ Нарзанхэм я псыхъуэр - щIыналъэм 
и щIыуэпс хъугъуэфIыгъуэу къалъытэр. Абы 
ищхьэжкIи Къущхьэхъу хуитхэр щыIэщ. Гъэ-
махуэм мыбдеж шыхэр, Iэщышхуэмрэ Iэщ 
цIыкIумрэ щагъэхъу. 

Дзэлыкъуэ районым хщхьэ Каменномост-
с кэ (Къармэхьэблэ) къуажэм пэмыжыжьэ, и 
теплъэкIэ цIэрыIуэ хъуа Шэдхъурей гуэл 
щIэншэр. 

Пятигорск къалэм и ипщэ-къуэкIыпIэ лъэ-
ныкъуэмкIэ километр 12 хуэдиз дэлъу, «Кав-
каз» федеральнэ гъуэгум и километр 383-м 
хуэзэ тафэм дежщ Тамбукъан гуэлыр здэ-

щыIэр. Абы хэлъ ятIэм и хущхъуэгъуэм 
IэщIагъэлIхэр мызэ-мытIэу тетхыхьащ. Ки-
лометр зэбгъузэнатIэ 1,77-рэ къэзыубыд 
гуэ лым и гъунапкъэхэм и Iыхьэ щанэр 
Дзэлыкъуэ районым ейщ, зы Iыхьэр - Став-
рополь щIыналъэм. Ар дуней псом щагъэ-
лъапIэ гуэлхэм ящыщщ, и хущхъуэ гъуэ-
хэмкIэ цIэрыIуэ хъуауэ. Тамбукъаным и ятIэ-
хэр Налшык къалэм и зыгъэпсэхупIэхэми 
Урысейм и курорт куэдми къагъэсэбэп. Iэ-
щIагъэлIхэм къызэрапщытамкIэ, абы и 
гъэтIылъыгъэхэр тонн 1400-рэ мэхъу.

Хущхъуэгъуэ хьэлэмэтхэр хэлъщ Светло-
водскэ жылэм щыIэ псы хуабэхэми.

ЩIыналъэм иIэщ щыщакIуэ, къэкIыгъэ 
зэмылIэужьыгъуэ куэд къыщыкI, ахэр я 
нэIэм щIэту щахъумэ щIыпIэхэри. Зэры-
жытIауэ, районым щыкуэдщ псы хущхъуэ 
къыщыщIэж щIыпIэхэр. Ахэр Малкинскэрэ 
Малкинскэ Ипщэу зэхадз. Япэ гупым хе-
убыдэ щIыналъэм и щIыуэпс хъугъуэфIы-
гъуэ хъуа Джилы-Сур (Малкэ псыежэхым 
ищхьэкIэ метр 2380-рэ и лъагагъыу щытыр). 
Абы къыщIэжыпIэу 4 иIэщи, зыр хуабэщ (+ 
22 С). Малкэ псыежэхым и ижьрабгъу 
Iуфэм кIэ Мысост Нарзаныр щыIэщ, Къэра-
къай-Су псы хэлъэдапIэм и лъабжьэмкIэ - 
Къаракъай-Су зыфIащыжар. Псы къыщIэ-
жыпIэ 20 хуэдиз дэтщ Шаукамск бгы 
тхыцIэм екIуэкI ауз бгъузэм. Ахэр километр 
1- 2-кIэ зэпыIухащ, псоми зэхэту зы жэщ-ма-
хуэм псы литр мини 4-м къыщыщIэдзауэ 
мини 10-м нэс къыщыщIож. 

Хьэсэут псыхэри къыщIэжыпIэ 20 мэхъу, 
ахэр километри 3-м тегуэшащ.

Къыхэгъэщыпхъэщ республикэм и зы-
гъэпсэхупIэ щIыпIэхэм зегъэужьыным те-
ухуауэ лэжьыгъэ пыухыкIа зэрекIуэкIыр. 
Псом хуэмыдэу гъуэгу зэмыкIуалIэ щIыпIэ 
дахэхэр гъэбелджылынымрэ ахэр зыхуей 
хуэгъэзэнымрэ ехьэлIауэ. Апхуэдэу КъБР-м 
зыгъэпсэхупIэхэмрэ туризмэмкIэ и мини-
стрым и къуэдзэ Щхьэгъэпсо Аслъэнбий, 
Дзэлыкъуэ районым и щIыпIэ администра-
цэм и Iэтащхьэм и къуэдзэ Гуэбэл Аслъэн, 
туризм Iуэхум елэжьхэр я гъусэу, зыщап-
лъыхьащ Дзэлыкъуэ щIыналъэм. Зыгъэп-
сэхуакIуэхэм щхьэкIэ ягъэбелджыла 
«Къэбэрдей-Балъкъэр бгылъэхэр» гъуэгуа-
нэм районым и зыгъэпсэхупIэхэр хагъэхьэ-
ну къыхалъхьащ. А гъуэгуанэм зэрипхынущ 
Шэдхъурей гуэлыр, Къэнжалыщхьэ бгыр, 
Джилы-Сур, «Нартсанэхэм я псыхъуэ» эко-
паркыр, нэгъуэщI хэри.

БАГЪЭТЫР Луизэ.

Дзэлыкъуэм и щIыуэпсыр

Ди къуэш республикэхэм

ЗыгъэпсэхупIэхэр

Зыгъэхьэзырар
ЩХЬЭЩЭМЫЩI Изэщ.

Дунейм
щыхъыбархэр

Бжьэ  матэ  зи  куэдым
и  жьантIэ  дегъэувэ.

Лъэпкъ Iущыгъэ:

Гугъущ къыпхэмытыж цIыхум бгъэдэлъа 
фIагъ псори къызэщIиубыдэу утепсэ лъы-
хьыну. Дунейм къытрина Iуэхугъуэ дахэ -    
хэм я гугъу пщIыну иужь уихьэми, а псор 
къызыпэкIуа цIыхугъэ иныр, Iэдэбагъыр, 
щыпкъагъэр, щэнхабзэр нэсу къыпхуэмы-
гъэлъэгъуэнкIэ шынагъуэ щыIэщ. Мы тхы-
гъэр зытеухуа адыгэ бзылъхугъэм лъэужь 
дахэ дунейм къызэрытринам и шэсыпIэ 
нэсщ ар къызыдалъхуахэм, зыдэлэжьахэм, 
къызыдэгъуэгурыкIуахэм дапщэщ уахуэ-
мызэми, и цIэр къызыхэщыж зы гукъэкIыж 
гуэр узэрырагъэдаIуэр, и фIагъ зригъэ-
кIахэм абы гуапагъ инкIэ гъэнщIа псалъэ -
хэр зэрыхуагъэфащэр. И пщэм зы хьэкъ 
гуэр зэрыдэлъыр зыхищIэжу къыхуиуха 
пIалъэр екIуу ирихьэкIащ адыгэ унагъуэ 
 дахэ къыхэкIа Инэрокъуэ Аллэ Музрэч и 
пхъум.

КЪЭБЭРДЕЙ-БАЛЪКЪЭР къэрал универ-
ситетым зи гъащIэр епхауэ зыхьа, медицинэ 
щIэныгъэхэмкIэ доктор, профессор Инэро-
къуэ Аллэ къызыхэкIар лъэпкъ тхыдэм 
лъэужьышхуэ къыхэзына адыгэ унагъуэжьщ. 
КъызыхэкIа лъэпкъым лъэхъэнэ кIыхьхэм 
къыпхиха и цIэм ныбжь трыримыгъэдзэн, и 
адэжьхэм яхуэфащэщ жаригъэIэн щхьэкIэ 
цIыхум фIы зэрахуищIэнумрэ дахэкIэ ягу 
къызэринэнумрэ хущIэкъуу псэуащ Аллэ.

«Си унагъуэцIэм пщэрылъ къысщищI 
 хьэкъхэр мыхъугъатэмэ, дунейм нэхъ тыншу 
сытетыфыну пIэрэт, жысIэу сыщегупсыс 
куэдрэ къохъу. ЦIыхум цIыхуу зилъагъужмэ, 
псэ зыIут дэтхэнэ зыми цIыхугъэ яхуигъэ-
фэщэн хуейуэ къызолъытэ. Ауэ цIыхугъэр 
 уэркъыгъэкIэ псыхьамэ, а къалэныр нэхъ 
хьэлъэ мэхъу – цIэм къыхуагъэфэща фэм уи 
фэри ираплъыныр Iэмалыншэщ. Ар нэсу 
 пхуэгъэзащIэмэщ «сыкъызыхэкIар» щы жы-
пIэ фынур, мис итIанэщ уи адэжьхэм ягъэхъа 
IуэхущIафэхэм си Iыхьэ хэлъщ, абыхэм къа-
пызощэ, жыпIэу щыбукъуэдиифынур», - жи-
Iэрт мызэ-мытIэу уэршэрэгъу сызыхуэхъугъа 
Аллэ. Инэрокъуэм и цIыху щIыкIэм апхуэдиз-
кIэ узыIэпишэрти, и гупсысэхэри апхуэдэ 
дыдэу зэщIэжьыуэрт, къыумыщтэнкIэ икIи 
уемыгупсысынкIэ Iэмал имыIэу.

«Ди адэ-анэр сигу къэмыкIыу, абыхэм я 
 псалъэрэ я щIыкIэрэ щысэтехыпIэ схуэмыхъуу 
зы махуэ къыхэкIакъым. «ЦIыхуу фыщыт!» - 
арат нэхъыщхьэу абыхэм дызыщIагъэдэIуари, 
дызэрытемыкIынум дыхущIэкъуащ. ЩIэны-
гъэ къыдаткIэ зэфIэкIакъым, цIыхуу ущы ты-
ным къикIыр сыт ищIысми и пэщIэдзэу зэ-
рыщытыр фIыуэ къыдгурагъэIуащ. ЦIыхур 
фIыуэ умылъагъуу цIыху ухъункIэ Iэмал зэ-
римыIэр ди фIэщ ящIат», - зэкIэлъигъакIуэрт 
и гупсысэхэр Аллэ.

Шэч хэлъкъым, Аллэ цIыхур фIыуэ зэри-
лъагъурат зыпэрыува IэнатIэм пщIэ щиIэу, 
къыхиха IэщIагъэр езыми къытемыхьэлъэу, 
зыхуэгъэзахэми къалъыхъуэу щIыщытар. 
Инэрокъуэм дохутыр IэщIагъэр КъБКъУ-м 
щызригъэгъуэтащ. Езыгъэджахэм ящыщ куэ-
дым ягу къызэрагъэкIыжымкIэ, Аллэ наб-
дзэгубдзаплъэт, Iущт, зыхурагъаджэ Iуэху-
гъуэхэм куууэ хэша хъурт. Езыгъаджэхэм я 
чэнджэщкIэ Инэрокъуэр 1975 гъэм, еджапIэр 
къызэриухыу, и щIэныгъэм щыхигъэхъуэну 
интернатурэм щIэтIысхьащ. Абы щIэсурэ Ал -
лэ Налшык къалэм дэт къалэ сымаджэщым 
терапиемкIэ и къудамэм щылэжьащ 1977 гъэ 
пщIондэ. Сымаджэщым и лэжьакIуэу, егъэ-
джакIуэу, щIэныгъэ лэжьакIуэу къыщIэзыдза 
Аллэ дохутыр цIэрыIуэхэм дэIэпыкъуэгъу- 
чэнджэщэгъу яхуэхъуну ираджэу хъуащ, 
иужькIэ доцент хъуащ, итIанэ профессор цIэр 
къыхуагъэфэщащ, медицинэ зэдаймрэ Iэпкъ-
лъэпкъыр жьы щIэхъур зэхэзыгъэкI щIэны-
гъэхэмкIэ, жылагъуэ медицинэмрэ узынша-
гъэр хъумэнымкIэ кафедрэм и унафэщI къа-
лэнри и пщэ къыдалъхьащ.

Инэрокъуэ Аллэ ди щIыналъэм щынэхъ 
цIэрыIуэу иса кардиологхэм язт, узыншагъэр 
хъумэным епха Iуэхугъуэхэр къызэзыгъэпэщ 
жэрдэмщIакIуэхэм ящыщт, зи ныбжьыр 
хэкIуэтахэм ядэIэпыкъу гериатр емышыжт. 
Абы гулъытэ хэха хуищIырт гу узыфэхэм, ахэр 
къэмыгъэхъуным икIи япэ щIэтыным ехьэлIа 
Iэмалхэм, зэрыцIалэ узу щымыт сымаджа-
гъэхэм, гериатрием. 1981 гъэм щегъэжьауэ 
абы иригъэкIуэкIа щIэны -гъэ лэжьыгъэр 
зэрыщыту теухуат лъыдэуейм (артериальная 
гипертония) епха Iуэхугъуэхэм. Зи иужь ит 
къэхутэныгъэр нэхъ къызэщIэубыда хъун па-
пщIэ, Инэрокъуэм автомашинэ зе зы гъакIуэ 
цIыхухъухэм я узыншагъэр хэубы дыкIауэ 
щIипщытыкIыу хуежьащ. Абы кърикIуащ и 
кандидат лэжьыгъэр - «Налшык къалэм авто-
транспорт щызезыгъакIуэхэм я лъыр дэмыу-
еин папщIэ щIапхъэхэмрэ зэфIэхыпхъэхэмрэ» 
зи фIэщыгъэр - Мясников Алек сандр и цIэр 
зезыхьэ, кардиологиемкIэ щIэныгъэ инсти-
тутым 1988 гъэм щыпхигъэкIыныр. Илъэс 
бжыгъэкIэ зи ужь ита къэхутэныгъэхэм зра-
гъэубгъуу къыщIэкIащ Инэрокъуэм Профи-
лактикэ медицинэмкIэ къэрал щIэныгъэ-
къэхутакIуэ центрым 1999 гъэм щыпхигъэкIа 
доктор лэжьыгъэми. «Автотранспортыр зезы-
гъакIуэхэм къеуз гу-лъынтхуэ узыфэхэм зе-
мыгъэубгъуным икIи япэщIэтыным ехьэлIауэ» 
зи фIэщыгъэ къэхутэныгъэм Урысейм ит 

Ди щIыналъэм игъуэт зыу-
жьыныгъэм утепсэлъыхьмэ, ды-
зэрыт лъэхъэнэр цIыхухэм ягу 
къызэринэжыну Iуэхугъуэ нэ-
хъыщхьэхэм ящыщщ респуб-
ликэм и егъэджэныгъэ IэнатIэм 
 хэп щIыкIыу фIы и лъэныкъуэ -   
кIэ зэрызихъуэжар, абы ухуэ-
ныгъэ инхэр зэрыщекIуэкIар, 
школхэмрэ гъэсапIэхэмрэ зыхуей 
зэрыхуагъэзар. Жылагъуэм мы-
хьэ нэшхуэ щызиIэ а унэтIыны-
гъэм толажьэ лъэпкъ проект, къэ-
рал программэ хэхахэр. 

IЭНАТIЭМ нобэ къыпэщылъ 
 къалэн нэхъ инхэр епхащ егъэ-
джэныгъэм щызекIуэ иджырей 
 дунейпсо мардэхэр щIэныгъэ зэ-
гъэгъуэтын Iуэхум хэт IэщIагъэлI-
хэмрэ ныбжьыщIэхэмрэ къахузэ-
гъэпэщыным. Ар фIыуэ къагуры-
Iуэу, ди республикэм и унафэщI -
хэм гулъытэшхуэ хуащI щIыпIэм 
егъэджэныгъэ IэнатIэм зыщегъэу-
жьыным. Мы зэманым къапщытэ 
ди еджапIэхэр, гъэсапIэхэр гъэ 
еджэгъуэщIэм зэрыхуэхьэзырыр, 
абы хэм ящыщ куэдым щекIуэкI 
ухуэныгъэ-зэгъэпэщыжыныгъэ лэ-
жьыгъэхэр зэрыкIуатэр. КъБР-м 
Егъэджэныгъэмрэ щIэныгъэмкIэ и 
министерствэм и унафэщIхэр 
иджы благъэ апхуэдэ мурадкIэ 
 щы Iащ Аруан районым. ЩIыпIэ 
унафэр зезыгъакIуэ къулыкъущIэ-
хэр я гъусэу абыхэм щыгъуазэ зы-
хуащIащ районым и егъэджэныгъэ 
IэнатIэм иIэ щытыкIэм.

Къэбгъэлъагъуэмэ, 2023 - 2024 
гъэ еджэгъуэщIэм ирихьэлIэу Ар-
уан районым хьэзыр щыхъун хуейщ 
мы зэманым ухуэныгъэ-зэгъэпэ-
щыжыныгъэ инхэр щекIуэкI школ 
11. Апхуэдэхэщ Нарткъалэ дэт курыт 
школхэу №№3, 5, 6-хэр, Къэхъун 
жылэм дэт курыт школитIыр, Ста - 
рэ Шэрэдж щылажьэ курыт школ 
№1-м и къудамитIыр, Джэр-
мэншык, Псыгуэнсу, Псынабэ 
 къуажэхэм я еджапIэхэм къыгуа-
щIыхь унэшхуэхэр. Нарткъалэ дэт 
курыт школ №2-мрэ Аруан жылэм 
дэт курыт еджапIэмрэ щызэфIэ-
кIынущ илъэситIым тращIыхьауэ 
щыта ухуэныгъэ-зэгъэпэщыжы-
ныгъэ лэжьыгъэхэр. А еджапIэхэм 
щекIуэкI лэжьыгъэхэм Iуэхугъуэ 
куэд къызэщIаубыдэ. Абыхэм 
ящыщщ унащхьэхэр хъуэжыныр, 
лъэгухэр щIэуэ идзыныр, бжэ- 
щхьэгъубжэщIэхэр хэлъхьэныр, унэ 
кIуэцIхэр, щIыбхэр зехьэныр, ин-
женер-коммуникацэхэр, электро-
къару зэрыкIуэ кIапсэхэр, псы щIы-
Iэмрэ хуабэмрэ зрикIуэ бжьамий-
хэр хъуэжыныр, школ пщIантIэхэр 
зэпэщ щIыныр, нэгъуэщIхэри. А 
лэжьыгъэхэр Аруан районым щы-
зэфIагъэкI «Къэбэрдей-Балъкъэр 
Республикэм и егъэджэныгъэ Iэ-

Тхылъхэр хьэзырщ

ТАСС-м иригъэкIуэкIа 
пресс-конференцым УФ-м 
ЕгъэджэныгъэмкIэ и минис-
терствэм утыку къыщри-
хьащ 10 - 11-нэ классхэм 
щIэсхэм папщIэ къыдагъэ-
кIыжа, тхыдэр зэраджыну 
учебникыщIэхэр.

- Тхылъым и Iыхьэ зыб-
жанэм зэхъуэкIыныгъэ хъар-
зынэхэр ягъуэтащ. Апхуэдэу 
1970 - 2000 гъэхэм ятеухуа 
Iыхьэхэр зэрыщыту къратхы-
кIыжащ. ЩIэуэ хэдгъэхьащ 
2014 гъэм къыщыщIэдзауэ 
нобэрей махуэхэм къэс, дзэ 
Iуэху хэхам теухуахэри къы-
зэщIиубыдэу, - жиIащ тхы-
дэмкIэ учебникым елэжьа 
гупым яхэта, УФ-м и Прези-
дентым и чэнджэщэгъу Ме-
динский Владимир.

Абы къызэрыхигъэщамкIэ, 
2024 гъэм фокIадэм и 1-м 
ирихьэлIэу хьэзыр хъуауэ щы-
тын хуейщ 5 - 9-нэ классхэм 
щIэс ныбжьыщIэхэм а дер-
сыр зэраджыну тхылъы-
щIэхэри.

Сыт зыгъэгузавэр?

Японием и цIыхухэр ику 
иту зэрыпсэу илъэс бжы-
гъэм зэрыхэщIым егъэгуза-
вэ къэ рал унафэщIхэр. 
Иужь рей илъэситIым ап-
хуэдэ щы ты кIэм зэрыхуэ-
кIуам и щхьэусыгъуэу къа-
лъытэр панде миерщ. Нэхъа-
пэкIи, 2010 - 2011 гъэхэми 
Япониер а Iуэхум къигъэ-
дзыхауэ щытащ.

2022 гъэм япон цIыхухъум 
ику иту илъэс 81,05-рэ, цIыхуб-
зым 87,09-рэ къигъащIэрт. 
2021 гъэм елъытауэ ар иджы 
мазихкIэ нэхъ мащIэ хъуащ.

Апхуэдэу щытми, Японием 
Узыншагъэр хъумэнымкIэ и 
министерствэм къызэритым-
кIэ, я къэралым и цIыхубзхэр 
дуней псом щынэхъ гъащIэ 
кIыхьщ. Абы къыкIэлъокIуэ 
Корее Ипщэр (илъэс 86,6-рэ), 
итIанэ Испаниер (илъэс 85,83-
рэ). ЦIыхухъухэм я гугъу пщIы-
мэ, японхэр ещанэ увыпIэм 
щытати, еплIанэ хъуащ. Ику 
иту илъэс бжыгъэ нэхъыбэ 

къызыгъащIэр Швейцарием 
щыпсэухэрщ (илъэс 81,6-рэ.)

ШыщхьэуIум и 10,
махуэку

1921 гъэм къалъхуащ                        
КъБР-м и цIыхубэ тхакIуэ, щIэ-
ныгъэлI Нало Ахьмэдхъан.

1929 гъэм къалъхуащ 
 КъБР-м щэнхабзэмкIэ щIыхь 
зиIэ и лэжьакIуэ Емуз Гъузер.

1930 гъэм къалъхуащ къэ-
рал, жылагъуэ лэжьакIуэ, «Го-
рянка» газетым и япэ редак-
тор нэхъыщхьэу щыта Сэ-
баншы Розэ.

1930 гъэм къалъхуащ ли-
тературэдж, Дагъыстэным 
щIыхь зиIэ и егъэджакIуэ Ер-
жыб Аслъэн.

1940 гъэм къалъхуащ Сири-
ем къикIыжа щIэныгъэлI, тха-
кIуэ Къумыкъу Мамдухь.

1940 гъэм къалъхуащ ме-
дицинэ щIэныгъэхэмкIэ док-
тор, КъБКъУ-м и профес -         
сор, КъБР-м щIэныгъэхэмкIэ 
щIыхь зиIэ и лэжьакIуэ Мы-
зэущ Борис.

1948 гъэм къалъхуащ уса-
кIуэ, тхакIуэ, «Адыгэ амазон-
кэхэр» тхылъыр зи Iэдакъэ-
щIэкI Ахъмэт МуIэед.

Дунейм и щытыкIэнур
«pogoda.yandex.ru» сайтым 

зэритымкIэ, Налшык уэфIу 
щыщытынущ. Хуабэр махуэм 
градус 33 - 34-рэ, жэщым 
 градус 22 - 27-рэ щыхъунущ.

ШыщхьэуIум и 11,
мэрем

1934 гъэм къалъхуащ 
 КъБР-м и цIыхубэ артист, 
 УФ-м щIыхь зиIэ и артист 
 Къаздэхъу СулътIан.

1945 гъэм къалъхуащ ме-
дицинэ щIэныгъэхэмкIэ док-
тор, КъБКъУ-м и профессор, 
РАЕН-м и член-корреспон-
дент, КъБР-м щIэныгъэхэмкIэ 
щIыхь зиIэ и лэжьакIуэ Ел-
гъэр Анатолэ.

1966 гъэм къалъхуащ эко-
номикэ щIэныгъэхэмкIэ 
 доктор, КъБКъМУ-м и про -
фессор ДзыхьмыщI Ири-            
нэ.

Дунейм и щытыкIэнур
«pogoda.yandex.ru» сайтым 

зэритымкIэ, Налшык уэфIу 
щы щытынущ. Хуабэр ма - 
хуэм градус 31 - 33-рэ, жэ щым 
градус 24 - 28-рэ щыхъунущ.

Хуагъэлъэгъуахэр 
зэрагъэзащIэм я 

нэIэ тетщ

Тэрч районым и про-
куратурэм къипщытащ 
 к Iэрыхубжьэрыхухэм 
ехьэ лIауэ федеральнэ ха-
бзэм къигъэувхэр зэра-
гъэзащIэр. 

КъызэрахутамкIэ, Крас-
ноармейскэ къуажэм ком-
мунальнэ кIэрыхубжьэ-
рыхухэр щызэхуахьэсыну 
щIыпIэ 29-рэ щыхухахащ, 
арщхьэкIэ ахэр зыхуей 
 хуагъэзакъым, контейнер-
хэр ягъэувакъым. 

Апхуэдэ ныкъусаныгъэ-
хэр къыщыщIагъэщащ 
Тэрч районым и нэгъуэщI 
къуажэхэми. 

Районым и прокуратурэм 
а щIыпIэхэм я админист-
рацэхэм я Iэтащхьэхэм 
 яхуигъэуващ ныкъусаны-
гъэхэр ягъэзэкIуэжыну икIи 
ар зэрагъэзащIэм и нэIэ 
тетщ. 

Бжьамийхэр
зыхуей хуагъэзащ

Бахъсэн къалэм и про-

ЩIэныгъэхэмкIэ Дунейпсо 
Адыгэ Академием къыдигъэкI 
щIэныгъэ журналым 2023 гъэм и 
2-нэ къыдэкIыгъуэр дунейм къыте-
хьащ. Абы къызэщIеубыдэ мате-
матикэмкIэ, техникэмкIэ, биоло-
гиемкIэ, медицинэмкIэ, бзэ щIэны-
гъэхэмкIэ тхыгъэ купщIафIэу 
адыгэ щIэныгъэлIхэм ягъэхьэ-
зырахэр. КъищынэмыщIауэ, жур-
налым ихуащ «Зи хуэдэ щымыIэ 
адыгэ щIыуэпс щэнхабзэ» зы-
фIаща зэIущIэр Налшык къалэм 
зэрыщекIуэкIам теухуа тхыгъэ - 
ри. 

ЭСТАКАДЭМ зэгъыу хуэщIа фю-
зеляжрэ геометрие пыухыкIа зиIэ, 
дамэ щIэщыгъуэ зытет экраналёт 
ухуэным теухуащ техникэ щIэны-
гъэхэмкIэ доктор ЗэкIурей Аслъэнрэ 
физико-математикэ щIэныгъэхэм-
кIэ доктор Ашэбокъуэ Борисрэ зэ-
датха лэжьыгъэр. Абы къыщы-
гъэлъэгъуащ уэгум ит экранолётым 
сыт хуэдэ псынщIагъэ имыIыгъми, 
хьэуар зэран къыхуэмыхъуу зэра-
гъэлажьэ щIыкIэр. 

Дунейр хуабэIуэ зэрыхъум дэбэ-
гъуа губгъуэжыхапхъэр (амбро-

Къэрал  гулъытэ  зыгъуэт  IэнатIэ

натIэм зегъэужьын» щIыналъэ 
 проектым къыщыгъэлъэгъуа Iуэху-
гъуэхэм япкъ иткIэ. 

«Дэтхэнэ сабийми и ехъулIэны-
гъэ» къэрал программэм хыхьэу 
Нарткъалэ дэт курыт школ №4-м 
щызэрагъэпэщыжынущ спорт пэ-
шышхуэр. Апхуэдэ, нэгъуэщI 
лъэпкъ проектхэр, федеральнэ, 
щIыналъэ программэхэр я лъаб-
жьэу, илъэс блэкIам къриубыдэу 
Аруан районым зыхуей щыхуагъэ-
защ еджапIитху, спорт пэшышхуэу 
тIу, еджакIуэ 500-м ятещIыхьа 
 школыщIэ щаухуащ. 

Мы зэманым и гуащIэгъуэу 
 йокIуэкI Къэхъун дэт курыт школ -
хэм ехьэлIа зэгъэпэщыжыныгъэ 
 лэ жьыгъэхэри. «Къэбэрдей-Балъ-
къэр Республикэм и егъэджэныгъэ 
IэнатIэм зегъэужьын» щIыналъэ 
проектыр и лъабжьэу, мы гъэм и 
щIымахуэкIэм а курыт школхэм 
 щаублауэ щытащ ухуэныгъэ-зэ-
гъэпэщыжыныгъэ лэжьыгъэш хуэ-
хэр. Курыт школ №1-м иIэ Iэмал - 
хэр нэхъыбэу къалъытэри, гъэ 
еджэгъуэ блэкIам и кIэух мазищым 
абы зэблэкIыу щеджащ жылэм             
дэт школитIми екIуалIэ сабийхэр. 
 Гъэмахуэм щыщу блэкIа зэманым 
школитIми лэжьыгъэшхуэ щызэ-
фIагъэкIащ ухуакIуэхэм. 

- Ди курыт еджапIэр нэхъапэIуэ -
кIэ хэхуауэ щытащ 2024 гъэм къри-
убыдэу районым щызэрагъэпэ щы-
жыну социальнэ IуэхущIапIэхэм. 
АтIэми, щIыналъэм иIэ Iэмалхэмрэ 
хэкIыпIэхэмрэ зэпалъытыжри, 
 школым апхуэдэ ухуэныгъэ-зэгъэ-
пэщыжыныгъэ лэжьыгъэхэр 2023 
гъэм и пэщIэдзэм къыщрахьэ-
жьащ, - жеIэ Къэхъун дэт курыт 
школ №1-м и унафэщI Понэж Фа-
тIимэ. - Псори зэгъусэу къапщтэ -

мэ, еджапIэм щекIуэкIыну лэжьы-
гъэхэм хухаха мылъкур къыхокI 
къэрал, щIыналъэ, район бюджет-
хэм. Абы лэжьыгъэхэр зэрыще-
кIуэкI проектым къызэрыщыгъэ-
лъэгъуамкIэ, ди  школым щыщу 
 къатищу зэтет унэшхуэр япэ хьэзыр 
хъунущ, щIы хьэпIэри хэту. ЩIэ-
рыщIэ защIэу къызэгъэпэща зы 
унэм хиубыдэ пэшхэм ныбжьы-
щIэхэр щIэтIыс хьэжынущ фокIа-
дэм и 1-м. ПэщIэдзэ классхэр 
щеджэ  къудамэу гъатхэ мазэхэм 
егъэ джэныгъэр щекIуэкIари хьэ-
зыр хъунущ щэкIуэгъуэм и 1-м ири-
хьэлIэу. 

Понэжым зэрыжиIэмкIэ, школыр 
щIыналъэм япэу щаухуауэ щы-
тахэм ящыщщ. ИлъэсиплI пэщIэ -
дзэ еджапIэу ар 1927 гъэм Къэхъун 
жылэм къыщызэIуахащ. Апхуэдэу 
лажьэурэ, хуэмурэ хуэкIуащ илъэ-
сибл еджапIэм. ИужькIэ, 1937 гъэм, 
къуажэм щаухуащ япэ курыт шко-
лыр. Абы щеджэр къэхъундэсхэм я 
бынхэм я закъуэтэкъым, атIэ Псы-
набэ, Дохъушыкъуей (иджы Нарт-
къалэ) щыщ сабийхэми курыт 
 щIэ ныгъэ щызрагъэгъуэтырт. 1987 
гъэм школыр ягъэIэпхъуащ къа-
тищу зэтет, еджакIуэ 784-рэ 
зыщIэхуэ унэщIэм. Актовэ, спорт 
 пэ шышхуэхэр зыхэт, сабии 120-рэ 
зэуэ щыбгъэтIыс хъуну шхапIэш -
хуэ, библиотекэ, предмет зэмы-
лIэужьыгъуэхэр нэхъ куууэ ща -
джын пэш хэха 11-рэ класс 19-рэ 
зиIэ еджапIэр зыхуей-зыхуэфIкIэ 
къызэрагъэпэщат абы щыгъуэ. 

Абы лъандэрэ блэкIа илъэсхэм 
къриубыдэу зы гъи къэнакъым 
еджапIэм гъэмахуэм кIэлъы мыIэ-
бэу. АтIэми, иджырейм хуэдэ лэ-
жьыгъэшхуэхэр зэи къыщрахьэ-
жьакъым. Нобэ школыр къыпхуэ-

мыцIыхужыным хуэдэу зэрагъэ пэ-
щыж. Къатищу зэтет унэм и 
щIыхьэпIэр хьэзырщ, къызыхуэ-
тыншэу зэрахьащ кIэлындорхэри 
классхэри. Лъэгухэм ирадзащ 
 плиткэщIэхэр, ламинатхэр, уна-
щхьэхэр щIаIулIащ, блынхэри екIуу 
къращIыкIри зэрахьэжащ, бжэхэри 
щхьэгъубжэхэри щIэкIэ зэрахъуэ-
кIащ, зытхьэщIыпIэхэри иджырей 
мардэхэм хуэкIуэу зэрагъэпэщы-
жащ. А псоми къадэкIуэу щIэкIэ 
яхъуэжащ инженер-коммуника-
цэхэр, электрокъару зэрыкIуэ кIап-
сэхэр, псымрэ хуабэмрэ зрикIуэ 
бжьамийхэр. Хьэзыру жыпIэ хъу-
нущ сабийхэр ерыскъы пщтыркIэ 
къыщызэрагъэпэщыну школ шха-
пIэри. Ар плиткэ дахэкIэ къра-
щIыкIащ, лъэгури ирадзыжащ. Мы 
зэманым ухуакIуэхэр йолэжь хи-
мие, физикэ пэш хэхахэм щIэт стIол 
къэс электрокъарурэ псырэ 
ешэлIэным. 

Школым и щIыбым иращIылIэ 
лэжьыгъэхэм уатепсэлъыхьмэ, 
еджапIэм и унащхьэр яхъуэжащ, 
бжэ-щхьэгъубжэщIэхэр зыхагъэува 
блын блыпкъхэр къращIыкIыжащ, 
унэ щIыбыр зэрахьэ. Ухуэныгъэ 
лэжьыгъэхэр зытещIыхьа проек-
тым гулъытэ щыхуащIащ зи узын-
шагъэм сэкъат иIэ еджакIуэ 
цIыкIухэм папщIэ дэкIуеипIэ щхьэ-
хуэ щIынми. ДяпэкIэ зыхуей хуа-
гъэзэнущ школым и пэIущIэ пщIан-
тIэ хуитыр, щIыбагъымкIэ къыдэт 
утыкушхуэри зэIузэпэщ ящIынущ. А 
щIыпIэхэм щрагъэкIуэкI хабзэщ 
еджэныгъэм епха гуфIэгъуэ ма-
хуэшхуэхэр, зэхуэсхэр, пэкIухэр. 

Ухуэныгъэ-зэгъэпэщыжыныгъэ 
лэжьыгъэхэм хиубыдэу еджапIэр 
къызэрагъэпэщынущ иджырей 
мардэхэм хуэкIуэ унэлъащIэрэ 
 техникэ пэрыткIэ. КъинэмыщIауэ, 
школым екIуалIэ сабий псоми 
 ирикъуу яIэщ зэреджэ тхылъхэмрэ 
пособиехэмрэ. Абыхэм куэду яхэтщ 
мы гъэм къыдагъэкIа тхылъы-
щIэхэри. 

Зи гугъу тщIа зэхъуэкIыныгъэфI-
хэм, шэч хэмылъу, хуабжьу щыгу-
фIыкIынущ егъэджакIуэхэри абы-
хэм я нэIэм щIэту щIэныгъэм и 
нэхум хуэпабгъэ ныбжьыщIэхэри. 
Зэпэщ ящIа, зыхуей хуагъэзэжа, 
зыхуэныкъуэ псомкIи къызэгъэ-
пэща школхэм я бжэ хуитхэр мыгу-
вэу къыхузэIуахынущ гъэмахуэм 
зызыгъэпсэхуа, зи узыншагъэми 
къаруми хэзыгъэхъуа сабийхэм. Ди 
щIыналъэм къихъуэ щIэблэм щIэ-
ныгъэ куурэ гъэсэныгъэ екIурэ 
 ябгъэдэлъхьэнырщ, ахэр балигъ 
гъащIэм хуэхьэзыру, иджырей 
 гъащIэм къапигъэтIылъ лъэпо-
щхьэпохэм къапимыкIуэту, хэкIы-
пIэхэр къагъуэтыфу, псэуныгъэм 
пэлъэщу, къызыхэкIа лъэпкъым, 
щалъхуа щIыналъэмрэ ди къэрал 
инымрэ яхуэщхьэпэн Iуэхугъуэ фI-
хэр зэфIахыу дунейм тетынырщ 
республикэм и унафэщIхэри, егъэ-
джакIуэхэри, адэ-анэхэри гурэ псэ-
кIэ зэлIалIэр. 

ЖЫЛАСЭ Маритэ. 

Лъэпкъ  проектхэр

щIэныгъэхутэ IуэхущIапIэ куэдым пщIэ къы-
щыхуащIащ, мыхьэнэшхуэ зэриIэри доху ты-
рышхуэхэм къыхагъэщащ. Инэрокъуэ Аллэ и 
къэхутэныгъитIри «Гъуэгум фэбжь щызы-
гъуэтхэм ядэIэпыкъу медицинэ IэнатIэ» унэ-
тIыныгъэщIэм лъабжьэ зэрыхуэхъуар, абы -
хэм къыщыIэта Iуэхугъуэхэр «Лъыдэуейм пэ-
щIэтын икIи земыгъэубгъун» фIэщыгъэр зиIэ 
къэрал программэми къызэрыхалъытар жы-
Iэн хуейщ. Къэбэрдей-Балъкъэрым щыщу 
Инэрокъуэ Аллэщ япэ дыдэу «Кардиологие» 
щIэныгъэ унэтIыныгъэмкIэ доктор диссер-
тацэр зыгъэхьэзыру пхызыгъэкIар.

Инэрокъуэ Аллэ цIыхуи 8-м я кандидат лэ-
жьыгъэм, зым и доктор диссертацэм я щIэ-
ныгъэ унафэщIу щытащ. ЕгъэджакIуэ Iэзэм и 
Iэдакъэ къыщIэкIащ къэхутэныгъэ 300-м 
нэблагъэ. Абы и жэрдэмкIэ КъБКъУ-м гериат-
риемкIэ ординатурэр къыщызэIуахауэ щы-
тащ. IэщIагъэлI нэсхэр гъэхьэзырыным хуэу-
нэтIат КъБР-м Узыншагъэр хъумэнымкIэ и 
 министерствэм и жьауэм щIэт ЩIыналъэпсо 
гериатрие центрыр. Абы и зы къудамэм и 
унафэр зыIэщIалъхьа Инэрокъуэм пIалъэ 
кIэщIым къриубыдэу хузэфIэкIащ зи ныбжь 
хэкIуэтахэм, узыфэ гъэтIылъа зиIэхэм дэIэ-
пыкъуэгъу яхуэхъу IэнатIэ зэтеублэныр.

Инэрокъуэ Аллэ бгъэдэлъа щIэныгъэрщ 
 лъабжьэ хуэхъуар КъБКъУ-м «Узыншагъэр 
 хъумэным ехьэлIа Iуэхугъуэхэр къызэгъэ пэ-
щынымрэ жылагъуэ узыншагъэмкIэ» унэ тIы-
ныгъэм епхауэ IэщIагъэ зэзыгъэгъуэта хэм я 
щIэныгъэм хэгъэхъуэнымкIэ егъэджэны гъэ 
курсхэм я зэхэшакIуэ 2008 гъэм хъуныр. Мыб-
деж Аллэ Iэмал иIащ IэнатIэм пэрытхэр иу-
зэщIыну, игъэгъуэзэну, дохутырыфIхэри къы-
щыхигъэщыну. Инэрокъуэм и курсхэм едэIуа-
хэращ нобэ, ипэжыпIэкIэ жыпIэмэ, дзыхь 
зыхуащIыр, гериатрие медицинэ IэнатIэ зэ-
мылIэужьыгъуэхэм щыпэрытыр. Апхуэдэу 
Инэ рокъуэр КъБКъУ-мрэ Осетие Ищхъэрэ 
къэрал медицинэ академиемрэ я ЩIэныгъэ 
советым «КIуэцI узыфэхэр», «Кардиологиер» 
унэтIыныгъэхэмкIэ я пашэу щытащ.

IэщIагъэм зы махуи хущIемыгъуэжу бгъэ-
дэта Инэрокъуэм и фIыщIэр гулъытэншэ 
 хъуакъым. Абы къыхуагъэфэщащ УФ-м Узын-
шагъэр хъумэнымрэ социальнэ зыужьыны-
гъэмкIэ и министерствэмрэ КъБР-м Узынша-
гъэр хъумэнымкIэ и министерствэмрэ я 
ФIыщIэ тхылъхэр, КъБР-м щыпсэухэм я 
 узыншагъэр хъумэным хуэунэтIауэ иригъэ-
кIуэкIа лэжьыгъэм папщIэ 2018 гъэм «Къэ-
бэрдей-Балъкъэр Республикэм щIыхь зиIэ и 
дохутыр», 2019 гъэм, УФ-м и РАЕ-м и унафэкIэ, 
«Урысей Федерацэм щIэныгъэмрэ егъэ джэ-
ныгъэмкIэ щIыхь зиIэ и лэжьакIуэ» цIэ 
 лъапIэхэр къыфIащащ, нэгъуэщI къэрал да-
мыгъэ куэди къратащ. Ауэ тыгъэ лъапIэ псоми 
йофIэкI Аллэ къилэжьа цIыхубэ лъагъуны-
гъэр. Ар уахътыншэщ, ужьыхи зимыIэщ.

Лэжьыгъэм етауэ къэпсэуа Инэрокъуэм зэи 
гулъытэншэ ищIакъым Iыхьлыри благъэри. 
ЗэгурыIуэр щытепщэ, хабзэр щызекIуэ уна-
гъуэ дахэ къызэринэкIащ Аллэ. Щхьэгъусэм-
кIэ пэжу, анэкъилъхухэмкIэ гумащIэу, Iыхь-
лыхэмкIэ нэхъуеиншэу щыта бзылъхугъэ 
щыпкъэр нобэ яхэмытыжми, и псалъэр 
яIэщIэхуркъым, и фэеплъ нэхур ягъэкIащ-
хъэркъым. Ар сыт щыгъуи абыхэм я гъуазэщ 
икIи я гъуэгугъэлъагъуэщ.

«Лъэужь гуэр къытримынэу зы цIыхуи ду-
нейм ехыжыркъым. ПщIэрэ, цIыхум и лъэу-
жьыр мафIэм, и Iэужьыр псым изогъэщхь сэ. 
МафIи псыи уимыIэу узижэгъуэныр щыуIэ - 
тIури псэм йохуэбылIэ, тIури здэщымыIэм 
псэр щодий. Ди ужькIэ къанэр мафIэм ира-
гъэщхьу, псым иралъыту сыту фIы Тхьэм деж 
укIуэжыныр», - жиIэгъат… Согупсысри, псэм 
хуэдэу цIыху дахэу, щабэу, гуапэу, IэфIу ду-
нейм тета адыгэ бзылъхугъэм и лъэужь-и 
Iэужьхэр жыхуиIахэм сыту ещхь. Дып хуэа рэ-
зыщ, Аллэ, Тхьэр арэзы къыпхухъу!

ТАБЫЩ  Мурат,
«Адыгэ псалъэ» газетым

и щIэныгъэ обозреватель.

Лъэужь  дахэ  къэзыгъэна
   адыгэ  бзылъхугъэ

зиер) цIыхухэм я узыншагъэм 
зэрыжьэ хэуэмрэ абы зэрыпэщIэт 
Iэмалхэмрэ дагъэцIыху медицинэ 
щIэ ныгъэхэмкIэ доктор, профес-
сор, аллерголог-иммунолог Що-
джэн Мадинэрэ «Аллергологием -
рэ им муно логиемкIэ IуэхущIа -
пIэм» и аллерго-иммунологие 
 къудамэм и унафэщI, профессор 
Хутуевэ Светланэрэ. Абыхэм тхы-
гъэр ягъэхьэ зырынымкIэ щIэгъэ-
къуэн къахуэ хъуащ «Иммуноло-
гиемкIэ институт» къэрал щIэны-
гъэ IуэхущIапIэу Москва щыIэм и 
ординатор Щоджэн Лаурэрэ 
 КъБР-м «Аллергологиемрэ имму-
нологиемрэ я Iуэху щIапIэм» и 
лэжьакIуэ Муждабаевэ Еленэрэ. 
Тхыгъэм къыщыгъэлъэ гъуащ губ-
гъуэжыхапхъэр зэрыба гъуэ щIы-
кIэр, ар хуабэм къызэ рыхэкIыр, 
цIыхум зэран зэрыхуэхъумрэ дяпэ-
кIэ аллергием зэрыпэщIэтыну 
 яубзыхуа Iэ ма лыщIэ хэмрэ. Доху-
тырхэм зэрыжаIэмкIэ, мы къэкIы-
гъэр зэмызэгъхэм я нэпсыр къы-
щIож, я пэр къыпож, мыбэуэфу я 
тэмакъыр щеубыдыкI, я щIыфэр 
къолъэлъ. Къи щынэмыщIауэ, губ-
гъуэжыхапхъэм «щышынэхэм» 

къэб жылэр езэ гъыркъым, ба-
наным, мыIэ рысэм, хуэрэджэм 
егъэсымаджэ. Абы и щхьэусы -
гъуэр мы пхъэ щхьэ мыщхьэхэмрэ 
губ гъуэжыхапхъэмрэ зы белок 

 лIэу жьыгъуэщ яхэлъри аращ. 
Бахъсэн къалэм и къэкIыгъэ - 

хэм хуэгъэпсащ биологие щIэ-
ныгъэ хэмкIэ доктор, КъБР-м и 
Парла ментым и депутат, профес-
сор Щхьэгъэпсо Сэфарбий и 
 IэдакъэщIэкIыу журналым ихуар. 
Ар гъэхьэзырынымкIэ щIэныгъэ -         
лIым дэIэпыкъуэгъу хуэхъуащ 
 КъБКъУ-м химиемрэ биологием-
кIэ и институтым и къудамэм и 
 аспирант  Жанокъуэ Лианэ, инс-
титутым и «Гербарная» лабо-
раторэм и уна фэщI Надзырэ Ра-
нетэ, КъБКъУ-м медицинэмкIэ и 
къу дамэм и лэ жьакIуэ Щхьэгъэ -
псо Каринэ, нэ гъуэщIхэри. Гупым 
къызэрахутамкIэ, Бахъсэн къа -
лэм удз лIэужьы гъуэу 556-рэ                   
щокI, дэтхэнэми  игъэзащIэ и 
мыхьэнэр зэхэгъэ щхьэхукIауэ 
къра Iуэ. 

Бзэ щIэныгъэхэмкIэ журналым и 
къудамэр тхыгъэ гъэщIэгъуэнкIэ 
 игъэбжьыфIащ филологие щIэны-
гъэхэмкIэ кандидат, КъБКъУ-м 
адыгэбзэмрэ литературэмкIэ и ка-
федрэм и доцент Абазэ Албэч. «Ан-
демыркъан» пьесэм Кавказ Ищ-
хъэрэм и драматургием щиубыд 

увыпIэм, абы къиIэт Iуэхугъуэхэмрэ 
зэхьэлIа лъэхъэнэмрэ топсэлъыхь 
щIэныгъэлIыр. Пьесэм и тхыдэм 
ехьэлIауэ Абазэм щIэуэ къихутар 
къыщыгъэлъэгъуащ тхыгъэм. 
 КъищынэмыщIауэ, «Андемыр-
къаным» елэжьа, ар зэпкъ рызы -     
ха тхакIуэхэм, щIэныгъэлIхэм я 
 гъащIэм тотхыхь Абазэр. Пьесэм и 
тхыкIэр, гъэпсыкIэр, абы къы-
щыгъэлъэгъуа лIыхъужьхэм я 
псэлъэкIэр, ар щатха лъэхъэнэр 
едж Албэч. 

ЩIДАА-м и журналым и зи чэзу 
къыдэкIыгъуэм ихуащ Мейкъуапэ и  
щIыпIэцIэхэм елэжьа Хъуакъуэ 
 ФатIимэт и тхыгъэ. Ар езыр Техноло-
гиемкIэ Мейкъуапэ къэрал универ-
ситетым маркетингымкIэ, сер-
висымрэ туризмэмкIэ и кафедрэм     
и лэжьакIуэщ. 

ЩIэныгъэхэмкIэ Урысей Акаде-
мием КъБР-м щиIэ къудамэм ма-
тематикэмрэ автоматизацэмкIэ и 
институтым и лэжьакIуэ Мэжджыхь 
Мадинэ математикэмкIэ иригъэ-
кIуэкIа лэжьыгъэр къытехуащ къы-
дэкIыгъуэм.

ФЫРЭ  Анфисэ.

куратурэм яхуигъэуври, 
щыщIэныгъэхэр ягъэ зэ-
кIуэжащ.

Къалэм и прокуратурэм 
къипщытащ унэхэмрэ со-
циальнэ хэщIапIэхэмрэ 
 хуабэкIэ къызэгъэпэ щы-
нымкIэ хабзэм къыхуи-
гъэувхэр псэупIэ-коммуна-
льнэ хозяйствэм зэригъэ-
защIэр. 

КъызэрыщIагъэщамкIэ, 
фэтэр куэду зэхэт унэм и 
щIыунэм къызэрагъэхуабэ 
бжьамийхэр нэсу зыхуей 
щыхуагъэзакъым. 

Прокуратурэм а ныкъу-
саныгъэхэр игъэзэкIуэжы-
ну компанием и унафэ -
щIым хуигъэувати, лэжьы-
гъэр зэфIахащ. 

Зэрызахъумэ 
хьэпшыпхэмкIэ 
къызэрагъэпэщ

Шэрэдж районым и 
 прокуратурэм иригъэ-
кIуэ кIащ цIыхухэр лэ-
жьыгъэ кIэ къызэгъэ пэ-

щыным  теухуа хабзэхэр 
зэрагъэзащIэм теухуа 
къэпщы тэ ныгъэхэр.

КъызэрыщIагъэщамкIэ, 
районым и администраци-
щым къызэпаудырт лэ-
жьыгъэ законодательст-
вэм къигъэув хабзэхэр - 
хьэкухэр зыгъэплъ маши-
нистхэм, шофёрхэмрэ 
щIыпIэр зэщIэзыкъуэхэм -
рэ яIэтэкъым я шынагъуэн-
шагъэр къызэзыгъэпэщ 
хьэпшыпхэр.

Районым и прокурату-
рэм къуажэ админист-
рацэхэм яхуигъэлъэгъуа 
ныкъуса ныгъэхэр ягъэ-
зэкIуэжакъым икIи абы 
ехьэлIауэ прокурорым су-
дым зыхуигъэзэн хуей 
 хъуащ. 

Iуэхум хэплъа иужькIэ 
прокуратурэм къигъэува-
хэр ягъэзэщIащ - къуажэ 
администрацэхэм къа-
щэхуащ я лэжьакIуэхэр 
зыхуэныкъуэ хьэп шыпхэр. 

 
ДЫГУЛЫБГЪУ

Жантинэ.

Жылагъуэ

Тхыдэ

Фысакъ

Ди  махуэгъэпс

Ящымыгъупщэн  щIэпхъаджагъэ

«Махуэкум» и къыдэкIыгъуэр 
зыгъэхьэзырар ШАЛ Мухьэмэдщ.

Лъы  яку  дэлъми…

Иджырей Украинэм и унафэщIхэр 
 хуейкъым Хэку зауэшхуэм теухуауэ зы-
ри ягу къагъэкIыжыну. Псом хуэмыдэу 
зэрыпхъуакIуэхэм къуажэхэр щIым 
щыщ ящIыжу зэрыщытар. Ар къызы-
хэкIри гурыIуэгъуэщ: езыхэри а фа-
шистхэм къащхьэщыкIыркъым. Абы и 
щыхьэтщ Донецк, Луганск, Горловкэ 
 къалэхэм, нэгъуэщIхэм я цIыху мамыр-
хэр зэрызэтраукIэр. Аращ нэмыцэхэм 
езы Украинэм щызэрахьа хьэкIэ-
кхъуэкIагъэр «щIащыгъупщэжари». Во-
лынь областым хыхьэ Ратнэ районым 
щыщ Кортелисы къуажэр 1942 гъэм 
зэрагъэсари абыхэм ящыщщ.

ЗАУЭМ и пэкIэ мы жылэшхуэм цIыху 
3213-рэ щыпсэуащ - украинхэр, урысхэр, 
белорусхэр, полякхэр, журт унагъуэ 40 
 хуэдиз. Журтхэм я нэхъыбэр сатуущIхэт, 
IэщIагъэлIхэт. Абыхэм ягъэлажьэрт тыкуэ-
нищ, кIыщ зыбжанэ. Хуэкъулейхэт. Нэ-
мыцэхэр къэкIуа иужь, къуажэм гъащIэр 
къыщызэтеувыIащ - фашистхэм журтхэр 
яукIыу щIадзащ. ЯпэщIыкIэ яубыдащ 
цIыху 30-м нэс. Ахэр адрейхэм ялъагъуу 
яукIащ. ИпэIуэкIэ мэзым щIыхьэжа парти-
занхэр гуп зэрыгъэхъуащ, бийм къыIэ-
щIэкIа ди зауэлIхэр къахыхьэри. Iэтащхьэу 
хахащ Михайловский Борис. Партизанхэм 
зэрыпхъуакIуэхэм хэщIыныгъэшхуэ ира-
тырт, нэмыцэхэмрэ полицайхэмрэ яу -
кIырт. Ауэ нэгъуэщIи зэхащIыхьырт: Кор-
телисы къыдыхьэурэ ерыскъы, щыгъын 
дашырт. Уеблэмэ иратын зымыда языны-
къуэ журт унагъуэхэм ящыщ балигъхэр 
яукIащ. МафIитIым яку къыдэхута тхьэ-
мыщкIэхэм къахуэнэжыр мэзым, шэдылъэ 
щIыпIэхэм зыщагъэпщкIунырт.

ЗэрыпхъуакIуэхэм дэтхэнэ къуажэми 
 хуагъэуващ езыхэм гъавэу, гъэшу, лыуэ, 
джэдыкIэу Iахынур зыхуэдизыр. Жылэ 
 гъунэгъухэм къытралъхьар ягъэзащIэрт, 
Кортелисы щыпсэухэм ятыртэкъым. Абы 
къыхэкIыу нэмыцэхэм зы полицай ягъэ-
кIуащ Iуэхур зыIутыр зрагъэщIэну. Пар-
тизанхэм ар гущIэгъуншэу яукIащ. Ап-
хуэдэу щыхъум, фашистхэм жаIащ дяпэкIэ 
зы нэмыцэ е полицай яукIмэ, къуажэр 
зэрагъэсынур. АрщхьэкIэ тхьэмахуитI нэхъ 
дэмыкIыу Кортелисы къыщагъуэтыжащ 
нэмыцитIым я хьэдэ. Мыгувэу аргуэру зы 
нэмыцэ хьэдэ...

Партизанхэм фашист зэрыпхъуакIуэхэм 
псэхугъуэ иратыртэкъым, арщхьэкIэ щIы-
пIэхэм щыпсэухэми къалъэIэсырт. Лъэ-
ныкъуитIми къагъэувырт езыхэм я уна-
фэхэм фIэкIа нэгъуэщIым ей ямыгъэ-
зэщIэну. АтIэ сытыт ящIэнур лIыжьхэм, 
цIыхубзхэм, сабийхэм? А упщIэм жэуап 
иратыфынутэкъым нацистхэми партизан-
хэми. 

1942 гъэм шыщхьэуIум и 26-м ахэр Кор-
телисы дыхьащ. ЦIыху зыбжанэ яукIри, 
дэкIыжащ, абы иужькIэ партизанхэр шы-
нэну я гугъэу. АрщхьэкIэ дэнэт?! Абыхэм 
аргуэру яукIащ зы нэмыцэ сэлэтрэ офи-
церрэ.

Мис итIанэ зэрыпхъуакIуэхэм мурад 
ящIащ Кортелисы дэсхэми къегъэщIылIа 
къуажэхэм щыпсэухэми зэи ящымы-
гъущэжыну дерс гууз иратыну. 15-нэ по-

лицай полкым и Iэтащхьэ Голлинг Юрген 
къыдигъэкIащ «бандит уз зэрыцIалэм» 
зэщIищта къуажэхэр щIым щыщ ящIы-
жыным теухуа унафэ. Дунейм тебзэхы -
кIын хуейт Кортелисырэ я гъунэгъу къутыр 
20-рэ.

«Щимэ» зыфIаща Iуэхур ягъэзэщIэн па-
пщIэ Нюрнберг къалэм кърашащ нэмыцэ 
полицайхэм я ротэ. Къуажэр къаувыхьын 
икIи ерыскъыхэкIхэр къыдашын хуейт 
 Украинэмрэ Белоруссиемрэ я жы лагъуэ 
зыбжанэм я старостэхэм. «Ажал  зехьэ ро-
тэм» и Iэтащхьэт обер-лейтенант Глюкс. 
Ягъэува хабзэщIэм щыгъуазэ ящIын 
хуэдэу жаIэри, къуажэдэсхэр япэ щIыкIэ 
зэхуахусащ, итIанэ члисэмрэ школымрэ 
щIахуэу щIадзащ. ИужькIэщ загъэпщкIун 
зэрыхуейр цIыхухэм къащыгурыIуар. 
ПкIэунэм е щIыунэм зыщызыудыгъуахэр 
псэууэ къэнащ.

ЦIыхухэр яукIыу щIадзащ сыхьэти 9-м, 
сыхьэт 16-рэ дакъикъэ 25-м псори зэ-
фIэкIат. Зы сыхьэт загъэпсэхуащ, шэджэ-
гъуашхэ ящIу, - псори зэпэшэчат. ЦIыху -    
хэр зэуэ щаукIырт щIыпIи 5-м. Пуле мё-
тышэхэм я лъалъэ макъыр щIауфэн 
 папщIэ, автомобиль моторхэр ягъэ ла-
жьэрт. ЯпэщIыкIэ яукIащ зи щIалэгъуэ -
хэр. Гугъу дехьакъым лIыжьхэр, цIыхубз-
хэр, сабийхэр зэтеукIэным. Шэхэм щыс-
хьырти, сабийхэмрэ лIыжьхэмрэ фоч 
 лъэдакъэхэмкIэ яукIырт. Хьэдэхэр поли-
цайхэм къатIа мащэхэм ирадзэрти, ятIэ 
тIэкIу тракIутэжырыт. ЩIы щхьэфэр зы-
къомрэ хъеяуэ яIуэтэж…

Глюкс хуитхащ и унафэщIым: «Уи уна -
фэр хъарзынэу дгъэзэщIащ. Ротэм хэ-
щIыныгъэ игъуэтакъым. Зы шофёр сы-
маджэ хъуащ. Патрон мини 4-рэ 321-рэ 
дгъэсащ. Зы пулемёт зэщIэплъэIуащи, зэ-
гъэпэщыжын хуейщ. Псори зэхэту цIыху 
мини 3-м нэс дукIащ».

НэгъуэщIу жыпIэмэ, цIыху мини 3 
яукIыным шэ мини 4-щ трагъэкIуэдар. 
Шэрыуэхэт…

Кортелисы щыщу къэнар яжьэщ. 
ИужькIэ абы и махуэр къахуэкIуащ Тара-
совэ, Хомут, Рябино, Косицы, Ягодковэ, 
Сосновкэ къуажэхэм, нэгъуэщIхэми.

Мыбдеж мыгурыIуэгъуэр партизанхэм 
зыри щIамыщIарщ. Ахэр щыгъуазэт фа-
шистхэм ящIэм, арщхьэкIэ кърагъэлынуи 
хущIэкъуакъым. Абы щыгъуэми, къуа жэ-
дэсхэрт ахэр зыгъашхэри, зыхуапэри, зы-
гъэхуабэри. ЯукIахэм, уеблэмэ яхэтт пар-
тизанхэм я адэ-анэхэр, я къуэшхэр, я 
 шыпхъухэр! ИтIани я Iэхэр зэтедзауэ 
 щысащ. Ар къызыхэкIар къызэрыбгу-
рыIуэн щыIэкъым, езыхэм я унафэр 
 къуажэдэсхэм ягъэзэщIэну тракъузэу зэ-
рыщытам тепщIыхьмэ. 

Хэку зауэшхуэр иуха иужь чекистхэм 
1965 гъэр къэсыху къалъыхъуащ цIыхухэр 
зэтезыукIа напэншэхэр. Ахэр яхуэфащэ 
жэуапым ирашэлIащ. АрщхьэкIэ парти-
занхэр, лIыхъужьхэм хуэдэу, псэуху ягъэ-
лъэпIащ.

Иджы Кортелисы къыщыхъуа гуузыр 
 къозыгъэщIэжыр хэкIуэдахэм хуагъэува 
фэеплъ сынышхуэрщ. Ауэ Украинэм и 
властхэм ахэр ягу къамыгъэкIыжмэ нэхъ 
къащтэ: абыхэм нэхъ Iуэхушхуэ яIэщ…

Зэ еплъыгъуэкIэ мы къалитIыр зыкIи зэп-
хауэ щыткъым: хуит къыщащIыжа махуэр 
зэтехуа къудейщ. ЕтIуанэрауэ, 1943 гъэми 
иужькIи ди Дзэ Плъыжьым къалэ куэд зэ-
рыпхъуакIуэхэм къыIэщIигъэкIыжащ зы-
къомкIэ абыхэм нэхърэ нэхъ инхэри яхэту, ауэ 
нэгъуэщIхэм я цIэхэр апхуэдэу дуней псом 
щыIуакъым. 

АтIэ сыт ар къызыхэкIар? А къалитIым япэ 
дыдэу текIуэныгъэм и салют зэрыхуатарщ, 
 Хэку зауэшхуэм и лъэхъэнэм къриубыдэу. 
Абы къыхэкIыуи ар нэщэнэ хуэхъуат ТекIуэ-
ныгъэ Иныр къызэрыблагъэм. 

Иджы дытепсэлъыхьынщ а IуэхугъуэфIхэр 
 къы зэрыхъуам теухуауэ тхыдэджхэм къыт-
хуа Iуэтэжхэм.

1943 гъэм бадзэуэгъуэм и 12-м яубла «Куту-
зов» зауэ Iуэхум хэту шыщхьэуIум и 5-м и пщэд-
джыжьым хуит къащIыжащ Орёл. Нэмыцэ 
 щIэпхъуэжахэм ар зэрахъумэн къару яIэжтэ-
къым. АрщхьэкIэ Белгород хуит къащIыжыным 
гугъу дехьащ, абы ди дзэхэр щыдыхьэфари 
шыщхьэуIум и 5-м и пщыхьэщхьэрщ, нэхъ 
 тэ мэму жыпIэмэ, сыхьэт 18-рэ дакъикъэ 30-рщ: 
бийм и танк гупышхуэхэм зыкъы пэ щIасэрти,  
хуэм дыдэурэ фIэкIа кIуэтэфыртэкъым. Абы 
щы гъуэми, Сталин Иосиф жраIакIэт Орёл и 
 гъусэу Белгороди ди ныпхэр щыфIадзауэ: шэч 
къыт рахьэртэкъым апхуэдэу зэрыхъунум. Гугъу-
ехьхэр къызыхэкIар мы къалэр хуит къэ-
щIыжыныр зыхэт, «Дзэзешэ Ру мянцев» Iуэхум 
зэрыщIа дзэрэ махуитI нэхърэ нэхъыбэ зэ-
рыдэмыкIарт. ЗэрыгурыIуэгъуэщи, фашистхэм 
иджыри къа руушхуэ ябгъэдэлът. АрщхьэкIэ ди 
зауэлIхэр иджы зыми къигъэувыIэфынутэ -
къым.

Урыс пасэрей къалитIым щыпсэухэм я нэгу 
щIэкIахэри зэщхьт. Нэмыцэхэр Орёл къызэ ры-
дыхьэу цIыху мамырхэр зэтраукIэу щIадзат. Я 
адэжь щIэину къалэр къалъысауэ зылъытэ 
зэрыпхъуакIуэхэм ткIийIуэ ягъэувырт езыхэм я 
 хабзэхэр. Инджылыз журналист Верт Александр 
зэритхыжамкIэ, фашистхэр абыхэм зэи те-
кIыртэкъым: «ЦIыхухэр гъубж, мэрем махуэхэм 
яукIырт, пщэдджыжьыр сыхьэти 10-м щегъэ-
жьауэ. Гестапом и взводыр тхьэмахуэ зэхуакум 
тIэу Iухьэрт лъэхъуэщым». КIэщIу жыпIэмэ, пIа-
щIэртэкъым. Езы Орёл областым щызэщIа-

гъэуIуат украин националистхэр зыхэт «Украи -     
нэ компание» лIыукI гуп. Ахэр хьэкIэкхъуэкIэ 
дыдэхэт: абыхэм я дежкIэ гухэхъуэшхуэт цIыху-
хэр яукIыныр. Хэбгъэзыхьмэ, уи гур къы зэ-
фIэмынэу пхужыIэнукъым абыхэм ящIэу щытар.

Зауэм и пэкIэ Белгород цIыху мин 35-рэ щып-
сэуащ, фашистхэр щыдэкIыжам дэсыжар 
цIыхуи 150-рэ хуэдизщ. Аркъудейм къегъэлъа-
гъуэ мыбы щызэрахьа бзаджэнаджагъэр зэры-
гъунапкъэншэр.

Езы къалэр тIэунейрэ зэрыпхъуакIуэхэм яIэ-
щIэлъащ. Япэу ар хуит къащIыжат 1943 гъэм 
 мазаем и 9-м. АрщхьэкIэ яхуэIыгъакъым: а 
илъэс дыдэм гъатхэпэм и 18-м аргуэру бийм 
иубыдыфат. Япэми лъиифхэм лъэужь бза-
джэхэр къыщагъэнат мы щIыналъэм, ауэ иджы 
ирагъэкъужащ зыхунэмысу къэнахэр...

«Красная звезда» газетым и корреспондент 
Галин Борис 1945 гъэм шыщхьэуIум и 7-м Орёл 
илъэтыкIыу Белгород щыIа иужь итхыжам щыщ 
пычыгъуэ цIыкIу. «Нэмыцэ икIуэтыжхэм Орё ли 
Белгороди нэхъ Iеижу зэхакъутащ. Ахэр уэ-
рамхэм дэтт унэхэр къагъауэу, ягъэсу. Орёл дэ 
щытлъэгъуащ нэмыцэм и «дзэкъапIэ» гущIэ-
гъуншэхэр икIи ди гугъэт ар гущIэгъуншагъэм и 
мардэу. АрщхьэкIэ Белгород щызэхащIыхьар 
нэхъ Iеижу къыщIэкIащ. Ар уи акъыл нэмы -
сынщ. Мыбдеж нэмыцэ бзаджэнаджагъэм нэхъ 
шынагъуэжу зыкъыщызэIуихащ. Белгород хьэ 
гъэсахэр зыщIыгъу фашистхэр урыс цIыхухэм 
щещакIуэрт икIи пщылIхэм хуэдэу яубыдурэ 
 ирашажьэрт»… Мыбдеж гурыIуэгъуэ щохъу а 
 къалэм апхуэдиз цIыху фIэкIа къыщIэдэмынэ-
жам и щхьэусыгъуэр. Абы, уеблэмэ пщегъэ-
гъупщэж япэу къалэр щаубыдам хьэщхьэ-
рыIуэхэм къалэ гъунэм зэуэ цIыху 1700-рэ 
 щаукIауэ зэрыщытар». 

Апхуэдэ жыхьэнмэ мафIэм хэта къалэхэр              
хуит къызэращIыжар гуфIэгъуэшхуэтэкъэ?! 1945 
гъэм шыщхьэуIум и 5-м и пщыхьэщхьэр хэкIуэ-
тауэ абы и саулыкъукIэ Москва текIуэныгъэ 
 салюткIэ щызэщIэгъуэгъуащ топищэр. Абыхэм 
къилъэтыкIа шэ зэмыфэгъухэм СССР-м и щы-
хьэрым и уэгур тхыпхъэщIыпхъэ дахащэхэмкIэ 
яуфэбгъуащ. Зи нэхэм нэпсхэр къыщIэж 
цIыхухэм ягухэр псэхужат: ящIэрт иджы дяпэкIэ 
апхуэдэ гъуагъуэ макъхэр куэдрэ зэрызэха-
хынур. Абыхэм къащIихьат ТекIуэныгъэ Иным и 
мэр…

ТекIуэныгъэм и мэ гуакIуэр

2023 - 2024 гъэ еджэгъуэщIэр къоблагъэ. Абы къриу-
быдэу еджапIэхэм я унафэщIхэмрэ мафIэсым пэ щIэ-
тынымкIэ IуэхущIапIэм и лэжьакIуэхэмрэ я къалэн 
 нэхъыщхьэхэм язщ зи школкIуэгъуэ мыхъуахэр зэкIуа-
лIэхэм, еджапIэхэм мафIэс шынагъуэншагъэр къыщы-
зэгъэпэщыныр. Къапщтэмэ, абыхэм ящыщщ сабий сад-
хэм я гъэсэнхэр, школакIуэхэр, а IэнатIэхэм я лэжьа-
кIуэхэмрэ я мылъкумрэ мафIэсым щыхъумэнымкIэ 
Iуэхухэр егъэкIуэкIыныр. Хабзэм къызэригъэувымкIэ, ар 
я къалэнщ абыхэм я унафэщIхэу, пэш хэхахэм (химиемрэ 
физикэмкIэ кабинетхэм, мастерской, лабораторэ пэшхэм), 
электросетхэм, нэгъуэщIхэми абыкIэ жэуап зыхьынухэр 
зыгъэувхэм. 

ЕДЖАПIЭХЭР, абыхэм къегъэщIылIа щIыпIэхэр и чэзум 
зэщIагъэкъэбзэн хуейщ. Бгъэс хъунукъым къыпыщэща 
тхьэмпэхэр. А щIыпIэхэм тутын ущефэнри къезэгъыркъым. 
Убзыхуауэ щытыпхъэщ мафIэм зыщыхъумэнымкIэ лэ-
жьыгъэхэр егъэкIуэкIыныр, еджэгъуэр, нэгъуэщI Iуэхухэр 
 яуха иужькIэ пэшхэр къызэхаплъыхьу бжэхэр ягъэ бы дэ-
жыныр. 

ЕджапIэхэр цIыху куэд щызэхуэсхэм ящыщщи, абы гу-
лъытэ хэха щыхуэщIыпхъэщ хуей щыхъум деж цIыхухэр 
зэрыщIагъэIэпхъукIыну щIэкIыпIэхэр тэмэму щытыным. 
Дэтхэнэ еджапIэми апхуэдэ щIэкIыпIэу тIу нэхърэ мынэхъ 
мащIэ иIэн хуейщ: абыхэм языр мафIэм иубыдамэ, етIуанэр 
къагъэсэбэп. Апхуэдэ щIэкIыпIэхэр Iэмал имыIэу зэIухауэ 
щытын хуейщ. Абыхэм я бжэхэр пэшым ущыщIэкI лъэны-
къуэмкIэ хуиту щызэIупхыу щытыпхъэщ. ДэкIуеипIэхэри 
апхуэдэхэм деж къагъэсэбэпри, абыхэм я лъабжьэхэр 
гъэтIылъыпIэ пщIы хъунукъым. КъыщIэгъэIэпхъукIы пIэ-
хэмрэ еджапIэ пэшхэмрэ пхъэкIэ, пластиккIэ е псынщIэу 
къэлыд псэуалъапхъэкIэ къращIыкIыну хуит ящIыркъым: 
 зыгуэркIэ мафIэс къэхъумэ, абы кърикIуэнур шынагъуэщ. 
Иджыри зэ къыхэдгъэщынщи, еджапIэхэм я апхуэдэ щIэ-
кIыпIэхэм турникетхэр, зэIубгъэж икIи кIэрахъуэ бжэхэр, нэ-
гъуэщIхэри къыщыбгъэсэбэп хъунукъым, цIыхухэр хуиту 
зекIуэнымкIэ зэран хъууэ. Апхуэдэуи щхьэгъубжэхэм гъущI 
хъархэр, жалюзихэр, Iуплъхьэ хъунукъым, шынагъуэ къэ-
хъумэ, ахэр щIэкIыпIэу къагъэсэбэпри. 

Электрокъарур Iуач хъумэ, лэжьакIуэхэм яIэн хуейщ 
къызэрагъэнэху Iэмэпсымэхэр, плъыр гупым хэт дэтхэнэ 
лэжьакIуэми зы нэхъ мыхъуми хуэзэу. 

Иджыри зэ къыхэдгъэщынщи, еджапIэхэм я лэжьакIуэ -
хэм я япэ къалэнщ, мафIэс къэхъумэ, еджакIуэхэр абы къе-
гъэлыныр.

МафIэс къэхъуамэ, IуэхущIапIэм и унафэщIым, егъэ-
джакIуэхэмрэ нэгъуэщI лэжьакIуэхэмрэ я къалэнщ: 

- мафIэсгъэункIыфIхэм икIэщIыпIэкIэ хъыбар егъэщIэныр 
«01» (стационар телефонхэмкIэ), «101» е «112» (жып теле-
фонхэмкIэ); 

- еджакIуэхэр (япэщIыкIэ нэхъыщIэхэр) пэшхэм къы щIэ-
шынымкIэ яхузэфIэкI псори ящIэн хуейщ. Ар къыщыщIэ-
дзапхъэщ мафIэс къыщыхъуа, апхуэдэуи абы зыщиубгъун-
кIэ шынагъуэ пэшхэм;

- еджакIуэхэр шынагъуэншэ щIыпIэм ягъакIуэу, иужькIэ 
 Iэмал имыIэу дэтхэнэми и цIэр къраIуэурэ, зрагъэщIэн  хуейщ 
псори а щIыпIэм къызэрыщIашар;

- хэкIыпIэ щыIэмэ, мафIэсыр гъэункIыфIыным яужь 
 ихьэпхъэщ, абы хуэщIа Iэмэпсымэхэр къагъэсэбэпу. 

Сабийхэр зи нэIэ щIэтхэр Iэмал имыIэу мафIэсгъэун-
кIыфIхэм яхуэзэн хуейщ, щытыкIэр гурагъэIуэн, сабийхэр 
къызэрыщIашар, абыхэм ящыщ къэнамэ, ахэр сыт хуэдэ 
 къатым, пэшхэм щыIэми, абыхэм нэхъ псынщIэу узэрынэ-
сынуми щагъэгъуэзэн папщIэ. 

МафIэсым деж дэтхэнэ дакъикъэри лъапIэщ: нэхъ 
псынщIэу мафIэсыр къэфхутэрэ мафIэсгъэункIыфIхэм 
 хъыбар евгъащIэмэ, абы кърикIуэнухэр куэдкIэ нэхъ мащIэ-
нущ. Зыщывмыгъэгъупщэ, мафIэсым зыщыхъумэнымкIэ 
хабзэм къигъэувхэм ткIийуэ тетынырщ еджапIэ IэнатIэхэр 
абы щыхъумэным и хэкIыпIэр. 

СЭБАН  Арсен,
Къэбэрдей-Балъкъэрым и

мафIэсгъэункIыфI-къегъэлакIуэ IэнатIэм
и пресс-IуэхущIапIэм и лэжьакIуэ.

ШыщхьэуIу мазэм цIыхуцIэ зиIэм ягу 
 къагъэкIыж абы и 6-мрэ и 9-мрэ Японием и 
Хиросимэ, Нагасаки къалэхэм США-р 1945 
гъэм атом IэщэхэмкIэ зэреуар. Апхуэдэ 
хьэкIэкхъуэкIагъэм хэкIуэдащ цIыху ма-
мырхэу минищэхэр, нэхъыбэжми фэбжь 
хьэ лъэхэр ягъуэтащ. IэщIагъэлIхэм къызэ-
ралъытэмкIэ, апхуэдэ щIыкIэкIэ американ - 
хэм ялъ ящIэжащ 1942 гъэм Японием Индие 
хым хэт Перл-Харбор хытIыгум щыIэ амери-
кан къалэр хьэлэч зэрищIам и жэуапу. 
АрщхьэкIэ дунейпсо зауэр иуха нэужь Ва-
шингтон а къэралыр езым и жыIэм щIигъэу-
ващ, Окинавэ хытIыгум американ тенджыз 
базэ къыщызэIуихри. Езы Токио зэуэ и ныб-
жьэгъуфI хъужащ зэгуэр и бий ерууэ щытар. 
АрщхьэкIэ зэхуаIэ гужьгъэжьгъыр зы 
щIыпIи кIуакъым, ар щIауфэ пэтми.

ЯПОНИЕР езыр нэхъ къэрал телъыджэ 
дыдэхэм ящыщщ и къекIуэкIыкIамкIи щы-
зекIуэ хабзэхэмкIи. Дунейпсо утыкум къызэ-
рихьэрэ куэд мыщIами (тхыдэ и лъэныкъуэкIэ) 
абы хуэфэщэн увыпIэ щызэригъэгъуэтыжащ. 
Пащтыхь Урысейри, иужькIэ СССР-ри зэи 
ифIу щытакъым, щIыналъэкIэ къеныкъуэкъу 
зэпытти.

Фашист Германиер ерыщу хущIэкъуащ а 
къэралыр езым и гъусэу Совет Союзым къри-
гъэзэуэну. АрщхьэкIэ къыхутегъэхьакъым, 
уеблэмэ Москва гъунэгъу дыдэ къыщыхуэ-
хъуами. Токио СССР-м егъэлеяуэ къыщышынэ 
хъуат, 1938 гъэм Халхин-Гол и деж удын хьэлъэ 
къызэрыщытехуэрэ. Гитлер хузэфIэкIар Япо-
ниер Америкэм и Штат Зэгуэтхэм япэщIигъэу-
вэнырщ. Фюрерыр абыкIи арэзыт, нэхъыбэкIэ 
гугъа пэтми.

Зауэр иуха иужь Вашингтон фIэфIт нациз-
мэм зэрихьа бзаджэнаджагъэр нэмыцэхэм 
ягу къигъэкIыжын, арщхьэкIэ езым илэжьа 
залымыгъэр ибзыщIырт. Зи гугъу тщIыр 1942 
гъэм япон минипщIхэр хабзэншагъэкIэ ягъэ-
Iэпхъуауэ зэрыщытарщ.

Штат Зэгуэтхэм «гъуэжьхэм» къапкърыкI 
шынагъуэм щытепсэлъыхьу хуежьащ япон 
 зыкъомым США-р псэупIэ щащIа ХIХ лIэ-

щIыгъуэм и кIэухым. Къахыхьахэр хущIэкъурт 
американ жылагъуэм зыхагъэзэгъэну. Абы-
хэм инджылызыбзэр зрагъащIэрт, чыристан 
диныр къащтэрт. Ауэ, итIани, мыгувэу къы-
къуэкIащ японхэр Америкэм щыпсэуну зы-
мыдэ политикхэр. Iуэхур зытещIыхьари 
 къахуеблэгъахэм я фэхэр зэрыгъуэжьым и 
 закъуэтэкъым. Хьэрычэтым хуэIэзэ японхэр 
лэжьыгъэм и къызэгъэпэщыкIэмкIэ амери-
канхэм ефIэкIырт. Газетхэм ятхырт абыхэм 
мыгувэу Орегон, Калифорние штатхэр яуфэб-
гъуну.

Бысымхэм яхузэфIэкIащ японхэр къэралым 
къэкIуэну хуит зымыщI унафэ 1924 гъэм къра-
гъэщтэн. Аращи, Перл-Харбор зэхакъутэн и 

пэкIи лъэныкъуэхэм я зэхущытыкIэхэр зэ-
Iыхьат.

Зауэм щыхыхьа 1941 гъэм дыгъэгъазэм и 
7-м США-м къыщалъытащ японхэр Iуву 
щыпсэу Калифорние штатыр «шынагъуэшхуэ 
здэщыIэ щIыналъэу». Япон жылагъуэм и 
 пашэхэр ягъэтIысу хуежьащ. Ахэр Токио и 
тIасхъэщIэххэу къыщIрагъэдзырт. Генералхэм 
къыхалъхьащ, США-м и цIыху хъуахэри яхэту, 
япон псори Калифорнием ирагъэкIыну.

1942 гъэм и щIышылэм Унэ Хужьым къищ-
тащ японхэр къухьэпIэ хы Iуфэм IугъэIэп-
хъукIыным теухуа унафэ. АрщхьэкIэ СССР-м и 
НКВД-м хуэдэу лъэпкъхэр махуэ бжыгъэм я 
лъахэм изыгъэкъэбзыкIыфын къару США-м 

иIэтэкъыми, щIымахуэр икIыху Калифор -
нием ирашыфар японхэм я Iыхьэ щанэ 
 къудейрщ. Адрейхэр щагъэIэпхъуэфар гъэ-
махуэрщ. Псори зэхэту цIыху мини 120-м 
 щIигъум я псэупIэхэр ирагъэбгынащ. Абыхэм 
я процент 62-м американ паспорт яIыгът. Хэ-
шыпсыхьати, языныкъуэхэр я теплъэкIэ езы 
американхэм къахэпцIыхукIыжыфынутэ-
къым. Iуэхур зи нэIэ щIэту екIуэкIа генерал 
 Бенедсен и унафэкIэ японхэм зымащIэкIэ 
 нэхъ мыхъуми ещхь щIалэ, хъыджэбз цIыкIу-
хэр сабий унэхэм иратырт. ГъэщIэгъуэнращи, 
абы щыгъуэми, езы Бенедсен лъэпкъкIэ 
 журтт!

ЯгъэIэпхъуахэм хэщIапIэ хуащIащ США-м и 
щIыпIэ зэмылIэужьыгъуэхэм къыщызэра-
гъэпэща концлагери 10-р. Языныкъуэхэм деж 
псэупIэ хуащIырт… шэщу щытахэр. IэнэщIу 
ирашэжьа икIи гугъуехьхэм емыса цIыхухэр 
зэтелIэрт. Японхэм ягу техуэртэкъым къакIэ-
лъызэрахьэ хьэкIэкхъуэкIагъэхэр, зэрагъэува 
щытыкIэ хьэлъэр яхуэмыхьу зыкъаIэтырт. 
 ХъумакIуэхэм щысхь ящIэртэкъыми, абыхэм 
къагъэсэбэпырт Iэщэр.

ЕтIуанэ дунейпсо зауэм и екIуэкIыкIэм зи-
хъуэжыху, американхэр японхэм зэрахущыт-
ми зихъуэжырт. Хуэм-хуэмурэ ахэр губгъуэ лэ-
жьыгъэхэм хашэ хъуащ. 1944 гъэм США-м и 
суд нэхъыщхьэм икъутэжащ Унэ Хужьым 
японхэм ятеухуауэ къищтауэ щыта унафэр. 
Конгрессым зиумысыжащ ягъэIэпхъуа цIыху-
хэр зыкIи зэрымыкъуаншэмкIэ.

Зауэм и ужькIэ США-мрэ Япониемрэ зэкIу-
жащ, абы лъандэри зэфI къудейкъым, атIэ 
икIи зэкъуэтщ.

БлэкIар ягу къагъэкIыжыну лъэныкъуитIри 
хуейкъым.

Илъэс 80 ирикъуащ Орёл, Белгород къалэхэр хуит къызэращIыжрэ

МафIэсым  щыфхъумэ

Ставрополь крайм щытраха «Лицо кавказской нацио-
нальности» нэгузыужь, акъылыр зыгъэлажьэ Iуэхум и чэ-
зур Адыгейм лъагъэсащ.

НЭТЫНЫР тезых гупыр а республикэм кIуащ. Хэзыгъэ-
гъуазэ япэ Iыхьэм зыкъыщигъэлъэгъуащ Адыгэ, Къэрэшей-
Шэрджэс, Къэбэрдей-Балъкъэр республикэхэм щIыхь зиIэ я 
артист Быштэ Азэмэт. ЕтIуанэ Iыхьэм хэтащ Адыгэ Рес -
публикэм щIыхь зиIэ и артист, блогер-зыплъыхьакIуэ ХьэщIэ-
мыз Iэдэм. 

«Лэгъупыкъу» IуэхущIапIэм и лэжьакIуэ Сапиев Ерстэм 
иригъэблэгъащ нэтыным хэтхэр. Ахэр зэпеуащ кхъуей 
хэхынымкIэ. Иужьым щIыналъэм зыщаплъыхьащ. 

- Ди щIыналъэр гъэщIэгъуэнщ, абы щыпсэухэр дыху-
щIокъу ди лъэпкъ хабзэр, щэнхабзэр, бзэр тхъумэжу зэры-
зыдужьыным, - жиIащ ХьэщIэмыз Iэдэм. 

Мы Iуэхум къызэщIиубыдэу нэтын 16 ягъэхьэзырыну я 
 мурадщ. ТхакIуэ, психолог, хьэрычэтыщIэ Инкерманн Катя               
и псалъэм къыхигъэщащ, нэтыныр езыгъэкIуэкI Кагиев 
 Аслъэн зэрыжиIамкIэ, абы еплъынухэм я гупсысэм зэры-
зригъэхъуэжынур. 

- Кавказыр сыкъыщыхъуа щIыналъэщ. ГукIи псэкIи абы и 
къэкIуэнум срогузавэ икIи щIыналъэм зегъэужьыным 
хэлъхьэныгъэ хуэсщIыну сыщIохъуэпс, псом хуэмыдэу 
 Кавказым и Минводы щIыпIэхэм. Турист куэд къекIуалIэм и 
мызакъуэу, иджырей щIэныгъэ щызэрагъэгъуэт щIы-
налъэущ ар си нэгу къызэрыщIыхьэр, - жеIэ Катя. - Лъэпкъ 
щэнхабзэр, щIыналъэм и щIыуэпс къулейр, IэщIагъэлI 
IэкIуэлъакIуэхэм я Iуэху бгъэдыхьэкIэр IэмалыфIщ абы и 
лъэныкъуэкIэ. Аращи, мы Iуэхур къыхэзылъхьахэми абы 
 хэтхэми фIыщIэ яхузощI.  

Кавказым зэфIэкI зиIэ щIалэгъуалэ куэд исщ. Нэтыным 
хэтщ егъэджакIуэхэр, артистхэр, театрымрэ киномрэ я 
 режиссёрхэр, дохутырхэр, спортсменхэр, тхакIуэхэр, нэ-
гъуэщIхэр. ЩIыналъэм ис цIыхухэр гуапэщ, хьэщIэм пщIэ 
хуэзыщIщ. Языныкъуэхэр нэгъуэщI щIыпIэхэм Iэпхъуэми, 
 нэхъыбэр я щIыналъэм къонэж. 

«Лицо кавказской национальности» лэжьыгъэр зэфIех 
«Институт социально-креативного развития актива» Iуэху-
щIапIэм, «9 волна» музыкэ телеканалым щIыгъуу, щэнхабзэ 
жэрдэмхэмкIэ Президент фондыр, Кавказым хыхьэ щIы-
налъэхэм щэнхабзэмкIэ я министерствэхэмрэ IуэхущIа-
пIэхэмрэ и дэIэпыкъуэгъуу. 

ТЕКIУЖЬ Заретэ.

6. «Шагъдий»

Теддзэ тхыгъэхэм къы-
щыхьа бжыгъэхэм, къы-
щаIэта Iуэхугъуэхэм я пэжа-
гъымкIэ ахэр зытхахэм нэсу 
жэуап яхь. Авторхэмрэ редак-
цэмрэ я Iуэху еплъыкIэр зэте-
хуэ зэпыту щыткъым.

Газетыр Iэ тезыдзахэм яхуэ-
хьы ныр и пщэ дэлъщ КъБР-м 
федеральнэ пощт зэ пы щIэ-
ныгъэхэмкIэ и управленэм.

Тел.: 76-01-28, 76-01-10

Инэ ро къуэ Азэмэт (1, 4-нэ нап.), 
Щоджэн Иннэ   (2, 3-нэ нап.). 

КомпьютеркIэ газетым и теп лъэр 
ящIащ Дол Маринэ, Мэл ба хъуэ 
Анжелэ.

Сурэтхэм елэ жьар Бицу Жан-
нэщ.

«Издательство 
«Южный регион» 

ООО-м щытра дзащ.

357600, Ставрополь 
край, ЕсэнтIыгу къалэ, 
Никольскэ уэрам, 5-А

Газетым Iэ традзэн 
 хуейщ сыхьэт 20-м, щыт-
радзар сыхьэт 20.00-рщ.

Зы илъэсым газетыр      
156-рэ къыдокI.

Сочэ махуипщIкIэ зыщыб-
гъэпсэхуу, абы и Iэхэлъахэхэр 
щызрагъэлъагъу зекIуэхэм 
ухэмытынкIэ Iэмал иIэкъым. 
БлэкIа илъэсхэм абы и щIыпIэ 
нэхъ цIэрыIуэхэр ди нэ къы-
хуикIыу зэдгъэлъэгъуати, мы зы 
гъуэгум шапсыгъхэм дахыхьэу 
я щыIэкIэ-псэукIэр зэдгъэщIэ-
ну мурад тщIащ. Экскурсие-
хэм дащыхэплъэм, «Псыкъе-
лъэ 33-рэ» жыхуиIэм дыкIуэну 
къыхилъхьащ си ныбжьэгъу, 
Адыгэ Республикэм щIыхь зи-
Iэ и журналист ТIэш Светланэ. 
ЖысIэнIауэ сыхунэмыс щIы-
кIэ, къыпищащ: «Къэбэрдей-
хэм псыкъелъэхэр ффIэгъэ-
щIэгъуэныжкъым Шэджэм 
псыкъелъэ лъагэхэр фиIэщи, 
ауэ мы тхылъым зэритымкIэ, 
хы ФIыцIэ Iуфэм ижь-ижьыж 
лъандэрэ Iус шапсыгъхэм да-
хыхьэну, абыхэм адыгэ шхын-
кIэ шэджагъуашхэ дагъэщIы-
ну, пщыхьэщхьэми адыгэ 
джэ гум драгъэблэгъэну итщи, 
ды гъакIуэ, дэ дызыхуей ды-
дэщ».

Абы арэзы удэмыхъункIэ Iэ-
мал иIэтэкъым, зэпытчыну 
 кърибжэкIа щIыналъэхэм я 
цIэр фIы дыдэу сщIэрт зэи сы-
щы мыIа пэтми. «Шапсугия» 
га зетым и редактор нэхъыщ хьэ 
Ныбэ Анзор къытхуитх хъы -
бархэмрэ ди лэжьэгъу Къума-
хуэ Аслъэн «Адыгэ псалъэм» 
къытридзэ тхыгъэ гъэщIэ-
гъуэнхэмкIэ а щIыпIэр мыIейуэ 
сцIыхуу къыщIэкIащ. 

Онлайну псори къэпщэху зэ-
рыхъум Iуэхур тынш тщищIащ. 
Урысейм и къалэ зэмылIэу-
жьыгъуэ куэдым, уеблэмэ Ки-
тайм къикIа туристхэр зэрыс 
автобусыр дыщыпсэу «Radis-
son Collection Paradise Resort» 
хьэщIэщым къыIухьэри, дра-
гъэтIысхьащ. Экскурсоводым 
зыкъыдигъэцIыхури, жэщыр 
хэ кIуэтэху дыкъэтыну ды зы-
техьа гъуэгум и хабзэхэр къы д-
жиIащ, автобусым исхэр зэри-
гъэцIыхуащ, щхьэж къыздикIа 
къалэхэр жыдигъэIащ. Ды-
щыкIуэм Налшык, Мейкъуапэ 
дызэрикIар дэ тIум щыжытIэм 
зыми гу къытлъитакъым, ды-
адыгэуи,  ди лъэпкъэгъухэм я 
деж дыкIуэуи дыкъащIакъым. 
Гъуэгу дыздытетым Сочэ, абы 
и райониплIым я хъыбархэр 
къыджиIэурэ, псыкъелъэхэр 
здэщыIэ ШахэкIей нэсащ Еле-
нэ, ар шапсыгъхэм, адыгэхэм 
я щIыгуу зэрыщытыр жиIащ. 
Хъыбар гъэщIэгъуэн куэди 
къыт хуиIуэтащ. Туристхэм а 
щIыпIэр зэрырагъэцIыхур, ди 
лъэп къым и гугъу зэрыхуа-
щIыр ди гуапэ мыхъуу къэна-
къым, ауэ иныкъуэхэм дежи 
зэд мыгъэзэхуэжын, адыгэ-
хэм рэ абыхэм я шы фэ лIы-
фэмрэ щытепсэлъыхькIэ, зы-
гуэрхэр дыщIыдмыгъуни тху-
зэфIэкIакъым. Еленэ «дыкъи-
цIыхуащ» икIи нэхъ хуэсакъыу 
псалъэ хъуащ. 

Хы ФIыцIэм и Iуфэм Iус шап-
сыгъ жылэ 12-м язщ япэу ды-
къыщыувыIар. Ар Шахэпэщ, 
ГоловинкэкIэ зэджэращ. Еле-
нэ зекIуэ ежьахэм яжриIащ, 
урысыбзэкIэ Шахэ зи цIэ псым 
шыр зэрихьым щхьэкIэ адыгэ-
хэм апхуэдэу зэрыфIащар. 
Абы къыхэкIыу ШыхькIэ уе-
джэ  ныр нэхъ тэмэм хъунщ. 
Ауэ дызэресауэ жытIэнщи, 
Ша хэ псым и Iуфэм Iус жылэ-
хэм ящыщу щым абы и цIэр 
зэрахьэ, Шахэпэ, ШахэкIе-
ишхуэ, ШахэкIей цIыкIу. 

Шахэпэ туристхэм щрагъэ-
лъагъур адыгэ жыг цIэры-
Iуэрщ. Абы урысыбзэкIэ зэре-
джэр – «Тюльпанное дерево», 
и ныбжьу тетыр илъэси 150-
рэщ. Ауэ Еленэ жиIэжахэм 
къы зэрыхэщамкIи дэ зэрыт-
щIэмкIи, абдеж щыса убыххэм 
жыг хадэхэр яIащ, щыгур 
ягъэ лъапIэу щытащ, уеблэ мэ 
зэ хэтIысхьэрэ тхьэ щелъэIуу 
къэгъуэгурыкIуащ. Тхыдэм 
къы хэна апхуэдэ щIыпIэм и 
фэеплъыр нобэ къихьэсам 
хуэдэщ иджы абдеж ит жыг 
аб рагъуэм. Метр 35-рэ зи лъа-
га гъ а жыгыжьыр ноби шап-
сыгъ хэм я тхьэелъэIупIэщ, ту-
ристхэм я зыплъыхьыпIэщ. 
Абы еIусэхэмрэ зыщызыхъуэ-
хэм рэ зэран хуэхъункIэ шынэ-
ри, адыгэлI щыпкъэ Бастэ Ай-
дэмыр гъущI гъэщIэрэщIакIэ 
къихухьащ жыгыр, и лъаб-
жьэм ужьэхэмыуэн хуэдэу. 

Шап сыгъхэм я дежкIэ мыхьэ-
нэшхуэ зэриIэр къегъэлъагъуэ 
абы. Езы Айдэмыри япэщIыкIэ 
жыгыр ихъумэу, итIанэ къакIуэ 
туристхэм захуигъазэрэ ди 
лъэпкъым и къекIуэкIыкIар 
яж ри Iэжым фIэфIу бгъэныщ-
хьэ гуэщ ищIащ, абы адыгэ 
хьэпшып цIыкIуфэкIухэр ще-
щэ иджы, фащэхэр фIэдза-
щи, туристхэм зыщатIагъэурэ 
сурэт зытрагъэх. Светэ сэрэ 
гуапэу дригъэблэгъащ Айдэ-
мыр, экскурсоводым жиIэжа 
хъыбархэр ди гуапэ зэрыхъуар 
щыжетIэм, ахэр туристхэм 
хуа Iуатэу щIадзэным шапсы гъ-
хэр илъэс бжыгъэкIэ зэры-
щIэбэнар жиIащ. Тыгъэхэр 
къы дитщ, ди телефонхэр зэIэ-
пытхщ, мыIэрысэ ищэу абдеж 
щыс адыгэ нанэм мыIэрысэ 
IэфIхэр къыдитри, ди гъуэгу 
дытехьэжащ. Еленэ жиIащ а 
жыгыр къамыхухь ипэ, абы и 
гъумагъыр туристхэм яфIэте-
лъыджэу я Iэхэр зэрыIыгъыу 
къеувэкIыу зэрыщытар. Жы-
гыр цIыху 17-м къаухъуреи-
хьыф къудейуэ арат, я Iэхэр зэ-
рыIыгъыу. Щыблэ зэуа жыгым 
пщIэ лей хуищIу щытащ 
адыгэм. А жыгым зыбжанэрэ 
щыблэ къеуащ, лъэужьынши 
ищIакъым. Абы зэгуигъэза 
къу дамэхэр нобэ цепкIэ, фэм 
къыхэщIыкIа кIапсэкIэ зэпхы-
жауэ щытщ. Ныбжьышхуэ 
зэри Iэми, дыркъуэ зэрытелъ-
ми емылъытауэ, и щхьэкIэр 
баринэщ, уафэгум етарэ 
 щхъуантIабзэу. 

АдэкIэ ди гъуэгур здэгъэзар 
ШахэкIеишхуэ (Большой Кич-
май) и Iэхэлъахэрат. Псыкъе-
лъэхэм дынэмыс щIыкIэ, авто-
бусхэр къэувыIэурэ шапсыгъ-
хэм ягъэкI шейм, хах кхъуейм, 
зэхуахьэс фом, жызумым 
къы щIагъэж шагъырым ту-
ристхэр ирагъэплъ, ирагъэшх, 
и хъыбар къыжраIэ, зыхуейм 
къещэху. Дэ адыгэ пщащи-
тIым а махуэм зэдгъэцIыхуащ 
шей зыгъэкIхэри, кхъуей хэ-
зых хэри, фо зыщэхэри. Зэрып-
сэун къызэралэжь IэщIагъэр 
щIыпIэ дахэм зэрыщыIэм къы-
хэкIыу, туристхэр я унэ, я 
пщIантIэ, я губгъуэ къызэры-
рашэр хьэрычэт Iуэху щхьэхуэ 
яхуэхъуащ шапсыгъхэм. Ща-
щэри адыгэхэм я хъыбару а 
щIыпIэхэм щаIуатэри бэщ. 

«Мерседес» автобус тын-
шым дыкъикI-дитIысхьэжурэ 
зэдгъэлъэгъуа къомым, зэд-
гъэцIыхуа адыгэхэм ди гур ха-
гъэхъуауэ зы щIыпIэ дыносри, 
Шахэ псыхъуэм экстрим щи-
гъэлъагъуэу дэж ГАЗ-66 ма-
шинэшхуэм драгъэтIысхьэ. 
Ад реналин къэзылъыхъуэхэм 
папщIэ зыхуэдэ щыIэкъым а 
гъуэгур, шынэкъэрабгъэхэм 
пап щIэ – щIагъуэкъым. 

Машинэ шынагъуэжьым дэ-
сыр зэрыадыгэ щIалэм щхьэ-
кIэ дзыхь нэхъ хуэсщIу дыдэ-

жащ псыхъуэ иным. Ди гъусэ 
цIыху 25-р зэрыгъэкIийуэ, те-
лефонхэмкIэ видео зэтрахыу, 
уэрэд къыхадзэрэ жаIэу, я гу-
къыдэжым кIэ имыIэу Шахэ 
псыхъуэм ирижэрт. 

Псыхъуэ мывалъэм псыр 
щыуэр, щыкуу, щычэнж щIы-
пIэ хэр иIэщ. Дэгъэзеигъуэ-
хэри, къегъэзыхыгъуэхэри, 
гъуэ гу нашэкъашэри къыфIэ-
мыIуэхуу ебгъунлъэкIыу, псы 
куум хэлъадэрэ иутхыу, лъэ-
ныкъуабэ хъумэ, захуэ зыкъи-
щIыжу, мывэхэр зэбгрыщэту 
ирикIуэ машинэм Шахэ псы-
хъуэр зэи пщымыгъупщэжыну 
уигу кърегъанэ. Псыхъуэм 
удож, зы мэз лъапэ ущIожри, 
нэм илъагъумкIэ псэм зимы-
гъэнщIу щIыпIэ дахэ дыдэ 
укъы щохутэ. Сочэ и лъэпкъ 
паркым хиубыдэ псыкъелъэ 
33-м туристхэр дашэн ипэ аб-
деж тIэкIу щодзакъэ. Шха-
пIэхэр зыIыгъыр шапсыгъхэ-
ращ, кIахэ адыгэ кхъуей, лы 
дэлъу хьэлывэ, шей, кофе хуэ-
дэхэрщ щащэр. Абдежи ды-
зэрыадыгэр къэзыщIа бысым-
хэм шхынхэр тхузэблахыу, 
гъуэ рыгъуэу драгъэблагъэу 
щIадзащ. Адыгэ Iуэху къызы-
тещ хьэпшып цIыкIуфэкIухэр, 
Котляров Виктор и Iэдакъэ 
къыщIэкIа тхылъхэр щащэ ты-
куэн зэIухам си нэр тенащ. 
Сыпсалъэу зэхэзыха щIалэ 
цIыкIур къыщIожри къызбгъэ-
дохьэ: «Уэ къэбэрдеибзэкIэ 
уопсалъэ, Налшык укъикIа?», 

- жеIэри. Къэбэрдейм сы зэ-
рыщыщыр щыжесIэм, ты-
куэным дригъэблэгъащ и адэр 
дигъэцIыхуну. КъызэрыщIэ-
кIамкIэ, ахэр къэбэрдейт, фIы 
дыдэуи адыгэбзэкIэ псалъэрт. 
Пщынокъуэхэ я унагъуэм ты-
куэным нэмыщI шхапIи яIэт, 
«Убых» цIэр зэрихьэу. Влади-
мир абы дригъэблагъэри, 
Джэр мэншык щыщ и щхьэгъу-
сэ Оксанэ дигъэцIыхуащ, я 
пща щэ тхьэIухудхэм Iэнэр 
тхузэб лахыу дакъикъитху хуэ-
дэ дабгъэдэсащ.

Адыгейм я хьэлывэр, Къэ-
бэрдейм я зыкIэрысыр, адыгэ 
дэлэныр, пшахъуэм хэту гъэва 
тырку кофер, куэд тхузэбла-
хащ а дакъикъэ бжыгъэм ди 
лъэпкъэгъухэм. Экскурсие зи 
гъусэу дыкIуа гупым къа-
гурыIуащ дызыхыхьа лъэп-
къым дазэрыщыщыр икIи 
адэкIэ дызэгъусэху куэдкIэ 
къыдэупщIащ, ялъагъур къа-
зэрыщыхъум тепсэлъыхьащ. 

Шэджагъуэ шхэгъуэм деж 
тIэкIу зэIурыуа туристхэр псы-
къелъэ 33-р здэщыIэ Джэгуэш 
щIыпIэм лъэсу макIуэ. Метр 
щэ ныкъуэ нэхъ умыкIуауэ  къат 
куэду зэтет фIэкIа умыщIэну 
псыкъелъэ мылъагэхэм уаIуо-
плъэ, зым и щхьэм адрейр 
къытету. Абы и бгъуитIымкIэ 
пхъэ дэкIуеипIэхэр иIэщи, зып-
лъыхьакIуэхэр зымкIэ докIуей, 
адреймкIэ къохыж, зы псыкъе-
лъэм и щыгу унэсмэ, сурэт 
зытрегъэхыпIэхэр иIэщ. Псы-

къелъэ къэс дэтхэнэми цIэ 
зырыз зэрахьэ: зыр насыпым, 
адрейр мылъкум, ещанэр 
узын шагъэм, еплIанэр ехъу-
лIэныгъэм я нэщэнэ хуэдэу 
цIыхухэм фIащащи, щхьэж 
нэхъ  зыхуэныкъуэу къилъытэм 
зищигъэпскIмэ, къехъулIэну 
къалъытэри, псым хыхьэхэри 
мащIэкъым. Апхуэдэ хъыбар-
хэр зи фIэщ хъу куэди щыIэ-
щи, псоми хыхьэурэ дэкIуей-
хэр гъунэжщ. 

Псыкъелъэхэр жыг абра-
гъуэ хэм я жьауэ къытридзэу, я 
плъыфэхэр зэмыщхьу апхуэ-
дэщ. Упсэлъэнуи угупсы сэнуи 
ухуейкъым, абыхэм я даха-
гъымкIэ зыбгъэнщIыну аркъу-
дей мыхъумэ. Сыту щIыпIэ те-
лъыджэ! Сыту щIыуэпс дахэм 
хэс абдеж ис ди лъэпкъэгъу-
хэр. «Ахэр нэхъыбамэ сыт 
 хъунт, мыхэр ди адыгэ щIыгу-
жьу зэрыщытар фIыкъэ, 
иджы ри зэгуэр дуфэбгъужыну 
пIэрэ?» - апхуэдэ гупсысэхэр 
щхьэм щызэблокI. Укъохыж-
ри, аргуэру шапсыгъхэм уа-
къыхохьэж, зы щIыпIэ гуэр 
зыплъыхьакIуэ укIуауэ зэры-
щы тыр пщагъэгъупщэ абы-
хэм, апхуэдизкIэ гумащIэщи. 

Гъуэгу гъуэмылэхэр тхуа-
гъэхьэзырауэ къыдожьэ, 
къыд дэуэршэрынкIэ иримы-
къуауэ машинэм нэс дыкъа-
гъэкIуэтэж. Дызыхэта гупри 
хуэмурэ къызэхуосыж. «Фэ 
хъыджэбзитIыр «вагъуэу» фа-
къыщыхъуащ мыбдеж щып-
сэухэм, сыт псоми фыкъыщIа-
цIыхур?» - къыдоупщI Тюмень, 
Севастополь, Омск, Вологдэ, 
Ивановэ, Калугэ, Магадан, нэ-
гъуэщI урысей къалэхэм къи-
кIауэ ди гъусэхэр. Дыкъы зы-
хэкIари дыкъызыхьари ягу-
рыд гъаIуэри, ди экскурсовод 
Еленэ и пIэкIэ хъыбар куэд ед-
гъэдэIуащ. АбыкIэ «Адыгей 
ТВ-м» и лэжьакIуэ ТIэш Свет-
ланэ къытекIуэн щыIэкъым, 
уеб лэмэ, зэрыжаIэу, Еленэ и 
щIакхъуэ Iыхьэр къытрихы-
ным тIэкIущ иIэжар. 

Шахэ псыхъуэм а дызэрыри-
кIуам хуэдабзэу дыкъыдэ-
кIыж ри, ШахэкIеишхуэ и 
уэрам цIыкIухэм дыкъыды-
хьащ. Адыгэ къуажэ. Сабий-
хэр уэрамым тетщ, былымхэр 
дохьэж, балигъхэм я щхьэ 
Iуэху зэрахуэ. Унэ зэтет егъэле-
яи машинэ ехьэжьаи щыплъа-
гъуркъым. ЦIыхухэр нэфIэ гу-
фIэщ, адыгэ теплъэщ, гуапэ-
хэщ, уахэплъэну гухэхъуэщ. 

Дызыхэт турист гупым сы-
хьэт ныкъуэ яIэт, я Iэр ятхьэ-
щIыну, итIанэ пщыхьэщ хьэш-
хэр щытхуагъэхьэзыра пщIан-
тIэм дыдыхьэу, концертым де-
плъын хуейуэ арат. Абдеж 
псыкъелъэхэм щызэдгъэцIы-
хуа, Хьэджыкъуэ жылэм щыщ 
Щхьэлахъуэ Рустам машинэ 
ису къыткIэщIохьэжри, къуа-
жэр дигъэлъагъуну дреша-

жьэ. Бгылъэ къуажэ цIыкIум 
дэт унэхэр хэт лъагапIэм, хэти 
нэхъ тафэм тесщ, уеблэмэ 
бгым кIэрыт унэ дахэшхуэхэр 
щыIэт, зи куэбжэр етIуанэ къа-
тым тет фIэкIа умыщIэу лъагэ-
хэри яхэтщ. Бгыщхьэм удэп-
лъей мэ, пщIантIэ зэлъыIуха 
цIыкIухэм уаIуоплъэ, нэхъ лъа-
гэжу къытетщ гъэмахуэ тIысы-
пIэ зэгъэпэща цIыкIухэр. Уэ-
рамхэм шапсыгъ унэцIэхэрщ 
цIэуэ зэрахьэр. Бгыщхьэм те-
сыныр къэгъэнауэ, бгы лъа-
пэм щIэмыс къуажэм щыщ сэ 
си дежкIэ телъыджэт слъа-
гъур, ар зищыпэлъагъу ту-
ристхэм нэхъ гъэщIэ гъуэныж 
ящохъу абы щекIуэкI псэу-          
кIэр. 

Пшыхьыр къыщызэрагъэпэ-
щар Куэбжхэ я пщIантIэрати, 
абы къыдогъэзэж. ШхапIи, 
зыт хьэщIыпIи, зыгъэпсэхупIи, 
етIысэхыпIи – туристхэр зы-
хуеинкIэ хъуну абы я пщIан-
тIэм дэмыт щыIэкъым. Унэш-
хуэм ущIохьэри, къуажэ клуб 
укъы щыхута хуэдэщ, сценэ 
хэтщ, Iэнэрэ шэнту щIэтыр 
бжы гъэншэщ. Бысым гуащэ 
Куэбж Лидэ къызэрыджиIам-
кIэ,  ШахэкIей апхуэдэ пщIан-
тIэу, турист егъэблэгъапIэу 
щы дэтщ. 

- Нэхъапэми, къуажэм къы-
дашэ туристхэр дгъэшхэн хуей 
хъурт, ауэрэ дегупсысри, ди 
лъэпкъ шхын едгъэшхыу, щэн-
хабзэр, тхыдэр едгъэцIыхуу 
пшыхь цIыкIу яхуэтщIу щхьэ 
едмыгъажьэрэ жытIэри, къэд-
гуп сысащ иджы хьэрычэт 
Iуэху тхуэхъуар. «Вечорки» жа-
Iэ ри цIэрыIуэ хъуауэ, къа кIуэр 
куэдщ. Дэри ди унэр нэхъ ин 
тщIыри, дыщыпщафIэу, ту-
рист хэм я нэгу зыщедгъэужьу 
щIэддзащ», - жеIэ Лидэ. 

МафIэ цIыкIур мафIэшхуэ 
хъуащ жыхуиIэм хуэдэу, пщы-
хьэщхьэ къэс цIыху 500 ягъэ-
хьэщIэ Куэбжхэ. Джэд лыб-
жьэ, лыцIыкIулыбжьэ, джэш 
лыбжьэ, лы гъэжьа, пIастэ, 
кхъуей – куэд япщэфI. Щхьэж 
зыхуейр къещэху, шхапIэ-кон-
церт гъэлъэгъуапIэм Iэнэм 
щыпэротIысхьэри, концертым 
щIедзэ. 

Концертыр а пщыхьэщхьэм 
езыгъэкIуэкIар жылагъуэ лэ-
жьакIуэ цIэрыIуэ Гъуафэ Ас-
лъэнщ. Iэнэм пэрыс хьэщIэ-
хэм фIэхъус псалъэ гуапэкIэ 
за хуигъазэри, адыгэм и хьэ-
щIэр быдапIэ зэрисыр, абы 
кIэлъы зэрихьэ хабзэхэр, езы 
хьэ щIэми адыгэ унагъуэ щы-
щыIэм деж и къалэныр ягури-
гъэ Iуащ. 

Адыгэ макъамэ дахэм щIэту 
джэгур къызэIуихащ къуажэм 
и«Батурай» ныбжьыщIэ къэ-
факIуэ ансамблым. Къэфа-
кIуэ хэм нэмыщI, утыкум къы-
те хьащ бэрэбэнауэхэр, къа-
мэхэтIэ зыщI щIалэ зэкIужыр, 
пшынауэ Iэзэ Куэбж Мэдин 
сымэ. Апхуэдэ къихьэгъуэхэм 
я зэхуакум Аслъэн адыгэхэм я 
тхыдэм, хы ФIыцIэ Iуфэм Iус 
шапсыгъхэм я шыфэлIыфэм, 
адыгэ сабий гъэсэкIэм, цIыху-
хъумрэ цIыхубзымрэ я зэхуаку 
дэлъ пщIэм, нэхъыжьхэр зэра-
лъытэм яхутопсэлъыхь. КIэ-
щIу икIи гурыIуэгъуафIэу ап-
хуэдэ зы хабзэм и гугъу яхуещI-
ри, фадэбжьэр хъуэхъу дахэ-
кIэ ярегъэIэт.

Лидэ зэрыжиIамкIэ, а пщы-
хьэщхьэм цIыху 530-рэ къри-
хьэлIащ пшыхьым. А псоми Iэ-
гуауэ хуаIэтащ утыкум итахэм, 
я шхыныр зэрыIэфIыр жаIэурэ 
фIыщIэ хуащIащ бысым гуа-
щэм, и псэлъэкIэм, зыIыгъы-
кIэм, дуней тетыкIэм зэрыди-
хьэхар жаIэу Гъуафэ Аслъэн 
бгъэдыхьащ турист куэд. 
КIэщIу жыпIэмэ, зэбгры кIы-
жыну хуэмейуэ шапсыгъхэм я 
деж сыхьэтищкIэ щыхьэщIащ. 
Апхуэдиз цIыхум шагъырым 
хьэлыншэ ищIаи, ину псалъи, 
зэщыхьаи къахэкIакъым. 
Пшых ьым и кIэухым урысей 
псом «лезгинкэу» къыщIа цIы ху 
макъамэр трагъэувэри, къэ-
фэнкIи затIыжащ. 

А псом ди нэгу зригъэужьащ 
дэри, ди гур хигъэхъуащ. А 
пщыхьэщхьэм зэзгъэцIыхуа 
щIалэгъуалэм я гъэсэныгъэр, 
гупсысэкIэр сигу ирихьащ. 

- «Вечорки» мардэм зедгъэ-
хъуэжу, ди адыгэ щэнхабзэр 
нэхъ зэгъэпэщауэ утыку къы-
щитхьэ хъун проектхэм до-
гупсыс, догъэхьэзыр. Шахэ-
кIей мыхъуу, Сочэ деж турист 
нэхъыбэм лъэпкъ щэнхабзэм-
кIэ я нэгу зэрызедгъэужьын, 
абы къакIуэхэм закъызэред-
гъэцIыхун гупсысэхэр диIэщ, 
дэIэпыкъуэгъу къытхуэхъун 
дгъуэтмэ, шапсыгъхэм я цIэр 
иджыри куэдым зэхахынущ 
икIи жыжьэ щыIунущ», - 
жаIэрт щIалэхэм. 

Апхуэдэ щIэблэ зиIэ лъэп-
къыр иджыри куэдрэ зэрып-
сэунур си фIэщ сщIыну сы-
хуейщ. Си щхьэкIэ «Псыкъе-
лъэ 33-рэ» экскурсием гугъэ 
куэд къысхилъхьащ, сэ къызэ-
рысцIыхуам, сигу зэрыхагъэ-
хъуам хуэдабзэу, шапсыгъхэр 
Урысейми хамэ къэралхэми 
къикI туристхэм къызэрацIы-
хур си гуапэ хъуащ. 

Тхыгъэри сурэтхэри зейр 
НЭЩIЭПЫДЖЭ Замирэщ. 

Шапсыгъхэм я дежкIэ мыхьэ- къелъэ къэс дэтхэнэми цIэк

г
р
я
к

щ
а
з
е
х
т
х
у
х
б
К
к
т
щ

д
х
л
х
п
е

к
н
к
а
гъ
д
д
и
и
ж

к
с
х
л
к
р
х
У
к
х

Къэбэрдей-Балъкъэрым и гуп нэхъыщхьэм и гъэма-
хуэ чемпионатым зи чэзу зэIущIэхэр екIуэкIащ. Ипэ 
увы пIитIым щытхэмрэ абыхэм я лъэужьыр зыху «Тэр-
чымрэ» я закъуэщ ерыщу бжьыпэм щIэ бэнхэр. Адрей 
командэхэр кIуэ пэтми япэ увыпIищым пэIэщIэ мэхъу.

ФУТБОЛЫМ дихьэххэр, Iуэхум нэхъ щыгъуазэ фыхуэ-
хъун папщIэ, командэ къэс иужь зэIущитI-щым къахуихьа 
бжыгъэхэм щыгъуазэ фыхуэтщIынщ: «Акъбащ» (Акъ-
бащ)  - «Ислъэмей» (Ислъэмей) - 3:2, «Урыху» (Урыху) - 
«Тэрч» (Тэрч) – 1:4

«Спартак-Д» (Налшык) – «Имран» (Бахъсэн) - 5:0, «Род-
ник» (Псынэдахэ) – Акъбащ (Акъбащ) - 3:0, «Шагъдий» 
(Зеикъуэ) – «Шэрджэс» (Шэджэм) – 4:1.

«Акъбащ» (Акъбащ) – «Малкэ» (Малкэ) – 3:2.
«Дохъушыкъуей» (Старэ Шэрэдж) – «Шагъдий» (Зеи-

къуэ) – 1:7, «Шэрджэс» (Шэджэм) – «Псыгуэнсу» (Псы-
гуэнсу), «Имран» (Бахъсэн) - Кэнжэ (Кэнжэ) - 4:1, «Урыху» 
(Урыху) – «Спартак-Д» (Налшык), «Тэрч» (Тэрч) – «Род-
ник» (Псынэдахэ) – 1:1.

 Псори зэхуэдизу джэгуа иужь, си гугъэщ нэхъ тэмэму я 
зэфIэкIыр здынэсым дытепсэлъыхьыну. Ауэ нэхъыбэу 
зэкIэ бгъэщIагъуэ хъунур зыщ – ипэ ит командищыр ха-
хуэу икIи хуэIэзэу зэрыджэгурщ.

Иджы топ нэхъыбэ хьэрхуэрэгъухэм я гъуэхэм дэзы-
гъэкIахэм я гугъу тщIынщ. АбыкIэ япэ увыпIэр иIыгъщ То-
маев Алан («Шэрджэс» - топ 16). ЕтIуанэр Бэчбо Ратмирщ 
(«Родник», Псынэдахэ - топ 15), ещанэр Урысбий Аслъэнрэ 
Урыс Иналрэщ - («Шагъдий», «Искра») - тIуми - 14.

ШАФИЙ Аслъэн.

Сабийхэм я закъуэ мыхъуу, балигъхэми я Iэб-
жьанэхэр щыпашхыкI щыIэщ. IэбжьанэкIэ къэмыу-
выIэу, лъабжьанэм нэсыжи яхэту. Абы дохутырхэр 
зэреджэр онихофагиещ, щхьэусыгъуэ зыбжанэми 
къыхокI.

ЦIЫХУР гузавэмэ, гужьеямэ, и Iуэху зэхуэмыхъуу абы 
егупсыс зэпытмэ, гукъеуэ иIэмэ, и Iэбжьанэр пешхыкI. 
Сабийхэр абы трегъэу, я гур егъэтIыс. Балигъри аращ. И 
нэхъыбэм цIыхум зищIэжыркъым апхуэ дэхэм деж, 
апхуэдэу щIищIэм и щхьэусыгъуэри къыбжиIэфынукъым. 

Сабийм и Iэбжьанэр щIыпишхыкIыр къэщIэгъуейкъым 
- абы укIэлъыплъын хуейуэ аркъудейщ. Ар цIыхушхуэ 
хыхьауэ, къэгубжьауэ, зыгуэрым и жагъуэ къищIауэ и 
Iэпэр и жьэм хуихьарэ, зимыщIэжу Iэбжьанэр пишхыкIмэ, 
абы игурэ и щхьэрэ зэтемылъу аращ. 

- Языныкъуэхэм замыщIэжу я Iэбжьанэ-лъэбжьа нэхэр 
пашхыкIми, ищIэр фIы дыдэу къыгурыIуэжу ар зышх 
щыIэщ. А Iуэхугъуэм я гур тезэгъа нэужь, сабийхэм я гу-
къеуэри, зэрыгузавэри, зэрышынэри ящхьэщокI. Ар къы-
зыгурыIуа сабийм Iэбжьанэ шхыныр хьэл мыгъуэу къыхуо-
нэ. Абыхэм къафIэIуэхукъым я Iэпэхэр теплъаджэ зэры-
хъур: Iэбжьанэхэр кIэщI, и Iуфэлъа фэр плъыжь мэхъу, 
мэуз, уеблэмэ лъы къыщиж, абы уз зэмылIэужьыгъуэхэр, 
маркуэ щыхах щыIэщ. Къыхэгъэщыпхъэщ Iэбжьанэ пыш-
хыкIыным жьэ пхъэбгъум и теплъэм зэрызригъэ хъуэжри. 
Сабийм и Iэбжьанэ пышхыкIыныр щигъэтыну ухуеймэ, 
бгъэукIыти, бгъэшыни, ущIэкIии, нэхъы щIэIуэ хэм, илъэси 
2-3-м итхэм, «пщIэр сыт, апхуэдэу умыщIэ, Iэбжьанэр 
умышх» жы пIэу зэхебгъэх хъунукъым. Ар абы я щхьэм 
къызэринэнур дэ дызэригугъэм хуэдэукъым… Нэхъ 
цIыкIуIуэхэр тегъэгупсысыкIын хуейщ а Iуэхугъуэм, и Iэхэр 
бубыдрэ, удэджэгу хуэдэу. Курыт еджапIэм щIэс ныб-
жьыщIэхэр къэбгъэдэIуэну, уагурыIуэну, Iэбжьанэ пыш-
хыкIыныр къызыхэкIыр къыгурыбгъэIуэну нэхъ тыншщ, - 
жеIэ медицинэ щIэныгъэхэмкIэ кандидат, сабий невролог 
Азэмэт Нуржан. 

Гу лъытапхъэщ сабийм телевизор еплъыным Iэбжьанэ 
пышхыкI хихынкIэ зэрыхъунур. ЗэрытщIэщи, къызэры-
гуэкI таурыхъыу къэтлъытэм мыхьэнэ щэху щIэлъу къы-
щат щыIэщ. Ар сабийм зыхимыщIэу, и акъылым имы-
тIысхьэу къанэркъым. Мис апхуэдэхэм деж сабийм и 
Iэпэр и жьэм ихьмэ, телевизорыр гъэункIыфIын, абы щи-
лъэгъуам тегъэгупсысыкIын, гъэджэгун хуейщ жаIэ 
 дохутырхэм. 

А псом я щхьэж къокIуэ лъагъуныгъэр. Сабийр фIыуэ 
зэрыплъагъур и нэм ущIэплъэурэ жепIэмэ, IэплIэ 
хуэпщIмэ, уедэхащIэмэ, сыт хуэдэ гукъеуэри гузавэри 
асыхьэту щхьэщокI. 

 ФЫРЭ Анфисэ.

Узыншагъэ

м я дежкIэ мыхьэ

«Батурай» ансамблыр Куэбжхэ я утыкум къыщофэ. Къату зэтет псыкъелъэ 33-р.

сыхъуэ иным Ди гъусэ жеIэри Къэбэрдейм сыз

АР-м щIыхь зиIэ и журналистхэу НэщIэпыджэ 
Замирэрэ ТIэш Светланэрэ жыг цIэрыIуэр 

зрагъэлъэгъуащ.

Ансамблым хэт щIалэгъуалэмрэ хьэщIэхэмрэ. Шахэ псыхъуэм туристхэр даш. 


